
NZUMBULULO, NDIMAYA

VHUṰANU TSHIPIḒA TSHA I

 Ndo livhuwa nga maanḓa, Mukomana Neville. Ene Murena
a ni fhaṱutshedze, murathu wanga.

2 Ndi matsheloni avhuḓi, dzikhonani. Ndi a takala haya
matsheloni, u tondwa, kana u tondwa huhulu, ndi ralo, u vhuya
hafha kha thaberenakeḽe huno u vha na hetshi tshifhinga tsho
vhetshelwa thungo u itela u losha hashu ha matsheloni na
vhuṱama u mona na Ipfi ḽa Murena. Ndi a tenda zwo vhuya zwa
ambiwa tshiṅwe tshifhinga, “ndo vha ndo takala musi vha tshi
ri kha riṋe, ‘Kha ri ye nḓuni ya Murena.’” U vha na Mukomana
Neville hafhu, na vhavhuḓi huno vha funeaho dzikhonani.
3 Huno ndi a kholwa hu ya rotholanyana, kana u fhisanyana
murahu hafho. Huno ri na, ndi a humbula, dziṅwe fene dzine
ni nga shumisa nga zwanḓa nga heyi nḓila. Arali—arali…ri
na dzifene arali ni na mutshini, u tou ita uri i vhe i tshi khou
vhudzula. Kana, ro vha na nnzhi dzadzo hafha, ndi a kholwa vha
kha ḓi vha nadzo. Ndi a vhona vhaṅwe vha tshi khou shumisa
bugu dza nyimbo ka zwiṅwe. Huno ndi…tshiṅwe tsha tshithu
tshine tsha khou ita uri ri vhe na tshumelo hafha, ndi u lingedza
u shavhana na haya mafhethu ane a—a fhisa kha tshifhinga
tshi ḓaho. Ngauralo ri…Ndi ngazwo ri fhano ano matsheloni,
u ponya ayo mafhethu. Huno tshithu tshithihi tshine tsha nga
ita hezwo, ndi one Malofha a washu Murena Yesu Kristo ane a
ita hezwo.
4 Huno ndo vha ndo takala nga maanḓa u pfa muvhigo wa
tshivhidzo, uri tshi khou bvela hani phanḓa, u bvela phanḓa
na Murena, na uri Mudzimu u khou shuma hani na inwi kha
zwifhiwa zwa tshimuya. Huno zwa vhukuma ndi a livhuwa nga
maanḓa kha Mudzimu nga mbilu dzaṋu dza vhungoho dzine A
nga shumana nadzo, huno na u fulufhela uri U ḓo ni vhulunga
henefho vhukati ha iyo Nḓila tsekene, uri ni sa ḓo sedzulutshela
kha tshauḽa kana kha tshamonde khazwo.
5 Huno ndi khou ṱoḓa u livhuwa Mukomana Colvin na
ṅwananyana wawe, ndi a tenda uri zwo ralo, hezwo zwo vha
zwi nṱha hafha lwa minete i si gathi yo fhiraho we a imba ulwo
luimbo, A Hu Na Miṱodzi Ṱaḓulu. Ndi zwavhuḓi. Ndi a zwi
livhuwa nga maanḓa hezwo.
6 HunoMukomanaNeville o amba nga ha nṋe na enemiṅwaha
yo fhiraho, huno ndi nga amba hezwo nga ha Mukomana Colvin,
ro ḓivhana lwa miṅwaha. Huno u mu pfa a tshi imba hedzo
nyimbo dza kale dza Mafhungo-maḓifha huno a ḓisa vhana

vhawe nga nḓila ya Murena, zwi takadza mbilu yanga. Zwi
nnyita uri ndi takale u ḓivha uri Mudzimu u kha ḓi vha na
vhathu vhane vha Mu funa nahone vha na ndavha Nae. Huno
ri a livhuwa nga hezwo.
7 Zwino, u bva tshe nda vhuya murahu, ndi pfa uri vhanzhi
vho lovhedzwa kha Lutendo, nahone ro takala nga maanḓa nga
hezwo. Ndi vhona khonani yanga yavhuḓi, Mukomana Elmer
Gabehart murahu afho. Ndi a pfesesa uri u kha ḓi tou bva u
lovhedzwa kha Lutendo, nahone ndi a livhuwa nga maanḓa nga
hezwo. Hezwo zwi ita tshigwada tshoṱhe tsha vhazwimi fhasi
ngei Kentucky u tou vha vho lugela, u tou dzhiya maga zwino
ndi ndoṱhe, zwi a ralo?
8 Ndi a elelwa (Huno ndi a zwi ḓivha uri Rodney u khou
thetshelesa kha lufhera lwa murahu, arali a kha ḓi vha murahu
hehefho, huno Charlie o dzula phanḓa hanga.) musi ri tshi
anzela u tsa fhasi henefho. Vhatukana vhoṱhe vho takalela u,
“Zwo ralo, ndi zwisindi,” vha ḓo dzhiya dziṅwenyana arali
vha nga zwi wana. Huno nda thoma u amba navho uri a zwo
ngo luga. Ngauralo zwino vha…tshone tshigwada tshoṱhe tsho
rembuluwa ndi akholwa zwo ralo ri ḓo tou tea u pfulutshela kha
ḽiṅwe shango huno ra vha navho vho onyoloswa nga haningei.
Hezwo zwi ḓo vha zwo luga.
9 Ngauralo tshiṅwe tshifhinga ndi sedza fhasi, sa mushumeli
muṅwe na muṅwe, fhasi kha nḓila ye na i tshimbila, huno
nda ḓivhudzisa nga ha—ha zwithu, uri arali—arali wo ṱavha
yone Mbeu.
10 Inwi…vhunzhi ha vhoinwi vha a ṱaluswa na Johnny
Appleseed kha…wa Amerika. Mulandu, ho vha hu na—na
muthu ngei Sweden we a vha a tshi dzhiiwa sa tshiṅwe tshithu
tsha u ralo, o ṱavha maluvha. Huno ndi ngazwo vha tshi ri vha
na maluvha manzhi ngei Sweden zwino, huno ngauri o ṱavha
yone mbeu ya maluvha, henefho hune a nga wana tshipiḓa tsha
mavu heyo mbeu i ḓo mela henefho. O funa maluvha huno a tou
shasha mbeu u mona. O no ṱuwa zwino fhedzi maluvha awe a
kha ḓi tshila.

Huno khanḓiso dzi sala murahu
Khando dza ṋayo kha muṱavha wa tshifhinga;
Khando dza ṋayo, dzine khaṅwe muṅwe,
Musi a tshi khou alavha kha tshipikwa tsha
vhutshilo,

O thambaho na mukomana o kundelwaho,
Kha u vhona, u ḓo vha na fhulufhelo hafhu.

11 Huno ndi zwine roṱhe ra takalela u vhona, uri tshiṅwe
tshithu tshe ra ita tshine tsha ḓo ita uri vhaṅwe vha—vha
vhuelwe nga zwe ra ita.
12 Maḓuvha a si gathi o fhiraho ndo vha ndo dzula, ndi tshi
khou amba na khonani ṱhukhu hafha ngomu ḓoroboni, ene

dokotela wa mushonga, Sam Adair. Huno a ri, “Naa ni vuwa
hani, Bill?”
13 Huno nda ri, “Oo, zwavhuḓi ngamaanḓa, ndi akholwa, Dok.”
Nda ri; “Inwi?”
14 Huno a ri, “Oo, vhalwadze vhanzhi.” A ri, “Ndo vha na u
ṱhaṱhuvhiwa lwa fumiṱanu ano masiari.”
15 Nda ri, “Zwo ralo, hezwo ndi zwavhuḓi tenda hu tshi tou vha
u ṱhaṱhuvhiwa fhedzi hu si na tshi nowanala tsho khakhea.” Nda
ri, “Ni a ḓivha, one…” Ra thoma u amba nga zwa kale musi ri
kha ḓi vha vhatukana. Huno nda ri, “Zwo ralo, Dok, a thi ḓivhi
uri ndi khou ya u vha afha lwa tshifhinga tshi ngafhani. Roṱhe ri
kha ya fuṱhanu.”

Huno a ri, “Ndi zwone, Bill.”
16 Huno nda ri, “Fhedzi heyi miṅwaha yoṱhe, lwa miṅwaha ya
furaru-nthihi ya vhushumeli zwino, Ndo dzudza mbilu yanga yo
lugela u itela iyo awara musi A tshi ḓa. Ngauralo a zwi tou amba
uri A tshi ḓa.”

Ngauralo a ri, “Ndi zwone.”
Nda ri, “U swela huhulu hune nda vha naho ndi ha vhaṅwe.”

17 Huno a ri, “Ndi zwine vhutshilo ha vha, zwi ita uri vhutshilo
vhu vhe ha vhukuma, ndi musi ni…hu si zwine na nga ita kana
u zwi swikelela inwimuṋe, fhedzi zwine ni nga itela vhaṅwe.”
18 Ni a vhona, ndi musi ni tshi khou tshila zwa vhukuma. Huno
arali zwa iteya ha vha na muṅwe vhukati hashu ane ha athu
vhuya a ita hezwo, a lingedza u tshilela muṅwe muthu-vho, zwi
lingedzeni, huno ni tou vhona uri vhutshilo vhu fara mini kha
inwi musi ni sa ḓo tshila kha zwine ni nga wana inwi muṋe u
bva kha vhutshilo fhedzi zwine ni nga fha muṅwe muthu kha
vhutshilo. Huno ni ḓo wanulusa uri zwo fhaṱutshedzwa nga
maanḓa u fhira lupfumo kana tshiṅwe tshithu tsha…tshine
tsha nga humbulwa. Ndi zwine na nga itela muṅwe muthu u ita
uri muhwalo wa vhutshilo…Zwine, vhutshilo hone huṋe ndi
muhwalo. Huno zwi ḓo ita uri zwi leluwe kha muṅwe muthu.
Ni tou vha ni sa ḓivhi dakalo nga nnḓa ha musi no zwi lingedza
luthihi, u itela muṅwe muthu tshithu.
19 Huno hezwo zwi nnḓisa kha u humbula miṅwaha ya furaru-
nthihi (ḓo vha hu si kale) kha vhushumeli ha Murena. Huno
ndi humbula uri muthu muṅwe na muṅwe u humbula nga ha
tshifhinga musi a tshi ḓo teya u ḓa kha tshumelo yawe ya
u fhedzisa nahone a ḓa kha awara yawe ya u fhedza, huno
na lavhelesa murahu fhasi nga nḓila huno na vhona zwe zwa
swikelelwa, ni a vhona zwe zwa bvelela, “Naa no ita tshithu?”
Huno arali…Ndo tou ri, ndi zwine na itela vhaṅwe zwine
zwa amba.
20 Ndo dzulela u ḓivhudzisa uri zwi ḓo vha mini musi ndi
tshi swika magumoni a lwendo, zwine a ri ḓivhi uri tshi ḓo

vha tshifhinga tshifhio tshine tsha ḓo vha, na muthihi washu.
Ngauralo ndo vha ndi tshi khou elekanya nga ha u sedza
murahu fhasi na mulila he nda fhira kha vhutshilo huno nda
vhona zwikwara zwinzhi na magodi na matombo na fhethu hu
konḓaho na fhethu ha tswevhelele, huno na zwe nda ita nga izwo
zwifhinga. U swika zwi tshi vhonala ngamaṅwe a hayamaḓuvha
nga awara ya u ṱuwa hanga. Huno zwi ḓo ita hezwo kha muṅwe
na muṅwe washu. Roṱhe ri ḓo vha na vhuṱanzi na hezwo, uri zwi
ḓo—zwi ḓo bvelelamusi itsho tshifhinga tshi tshi ḓa.
21 Huno hezwo zwi ḓisa nṋe kana zwa nthanga phanḓa uri
ndi ambe tshiṅwe tshithu tshine ndi khwine ndi tshi tshi litsha
u fhirisa u tshi amba. Zwi nnyisa kha uri ndi ambe tshinwe
tshithu tshine ndi…Zwi dzikusa mbilu yanga kha vhudzivha
u zwi amba, fhedzi zwine nda zwi amba ndi a kombetshedzea
u zwi amba, ndi tshi limuwa uri hezwi zwi kha theiphi nahone
shango ḽi ḓo zwi pfa, fhedzi ndo ṱutshela vhushumeli nga—nga
nṱhani ha tshiitisi tshine ndi humbela pfarelo uri ndi tea u
tshi ṱutshela. Huno khaṅwe vhunzhi ha vhoinwi no no zwi pfa,
nṋe ndi tshi vala vhushumeli hanga, na zwiṅwe zwinzhi, na u
ṱutshela mafulo.
22 A thi ḓivhi hune Murena washu a ḓo nnyisa hone, huno na
uri a thi na ndango khazwo, kana tshiṅwe na tshiṅwe tshine
A ḓo vha natsho uri nṋe ndi ite. Fhedzi ndi khou humbula uri
magumoni a lwendo ndi gai hune nda teya u ḓa. Huno fhasi kha
lwendo lwa vhutshilo ndo ita phoswo nnzhi nga maanḓa dzine
nda ḓisola nga maanḓa khadzo u bva mbiluni yanga, nga nṱhani
ha, ndi a kholwa, u vha muthu na kha u shaya nungo na zwiṅwe
zwinzhi, zwi ita uri muthu a ite zwithu kana a ambe zwithu
zwine…na u ḓifara nga nḓila ine vha nga si ṱoḓe u ḓifara ngayo.
Fhedzi zwi tshi vha u shanya nungo ha muthu, mulandu, ri—ri
na hezwo zwifhinga. Fhedzi henefho…
23 Arali hu na tshiṅwe tshithu tshe tsha vha tshimbiluni yanga
tsha u ita, ho vha hu u pfa ayo Maipfi a washu Murena Yesu
kha one magumo a lwendo holwu, u ri, “Wo shuma, wavhuḓi
na a fulufhedzeaho mulanda Wanga.” Huno tshifhinga tshinzhi
ndo ri ndo vha ndi tshi ḓo zwi takalela u vha ndo ima henefho
musi A tshi ri, “Iḓani kha Nṋe”; fhedzi ndo tama u mu pfa a
tshi ri, “Wo shuma.” Uri a thi ngo pfa Ipfi, kha zwa vhubvo, ḽi
tshi ri, “Iḓani kha Nṋe,” murahu kha zwifhinga zwa u ṅwaliwa
haBivhili; fhedzi ndi a tama u zwi pfa a tshi ri, “Wo shuma.”
24 Huno arali hu na tshiṅwe tshithu tshe nda vha ndi tshi ṱoḓa
u vha, na u tama mbilu yanga i tshi vha, ho vha hu muḓinḓa
wa vhukuma wa Yesu Kristo, ene Murena na Mutshidzi wanga.
Ndi khou ṱoḓa vhuṱanzi hanga vhu tshi kuna, vhu khagala, uri
ndo ima, kha phoswo dzanga dzoṱhe naho zwo ralo ndo Mu funa
nga mbilu yanga yoṱhe. Huno ndi ralo matsheloni ano nga mbilu
yanga yoṱhe.



NZUMBULULO, NDIMA YA VHUṰANU TSHIPIḒA TSHA I 5

25 Huno, nga nṱhani ha hezwo, zwi nkombetshedza uri ndi ri
ndi khou ṱutshela vhushumeli, ndi ngauri hu na tshithu tshe tsha
vuwa vhukati ha vhathu tshe tsha nnyita uri ndi zwi ite, tshine
ndi, uri ndo bviswa kha vhuimo hanga ha u vha “mushumeli”
kana “mukomana” huno ndi vho vhidzwa Yesu Kristo, huno
ngauralo…huno hezwo zwi ḓo nnyita sa mulwa-na-kristo.
Huno ndi ḓo ṱangana na Mudzimu sa o litshaho phanḓa ha musi
ndi tshi ṱanganaNae samulwa-na-kristo uMu pikisa.

26 Ndo pfa nga hazwo lwa—lwa miṅwaha i si gathi yo fhiraho
huno nda elekanya uri ho vha hu muswaswo. Huno nda ṱangana
na vharathu vha si gathi (vhane a thi vhoni na muthihi wavho
hafha kha muṱangano matsheloni ano), vhavhili kana vhararu
vhavho tshiṅwe tshifhinga kha lwendo lwa u rea khovhe, huno
vha ḓa kha nṋe nga thero ya uri, “Mukomana Branham, a si iwe
Mesia o ḓoliswaho, ene Kristo?”

27 Huno nda vhea zwanḓa zwanga u mona na mikulo yavho
vhoṱhe, kana, vhone vhoṱhe, huno nda ri, “Vhakomana, sa musi
ndo lingedza u vha muḓinḓa wa vhukuma wa Kristo, ndi nga
si tende uri vhoinwi ni ambe tshithu tsho raloho. Huno arali
tsha nga vhuya tsha ambiwa kha nṋe, zwenezwo ndi ḓo ṱutshela
mafulo na luvalo lwo kunaho, huno vhoinwi vhane na ita hezwo
ni ḓo vha na vhuḓifhinduleli khamuyamuṅwe namuṅwe une ndi
nga vha ndo vha ndo u tshidza nga itsho tshifhinga; ni a vhona,
nga u bvisa nṋe kha mafulo.” Huno nda elekanya uri hezwo zwo
zwi fhedza.

28 Huno nda zwi pfa zwifhinganyana zwinzhi. Fhedzi zwo vha
zwi songo ralo. Huno ḽiṅwe ḓuvha ngei Canada mukomana o
ntsumbedza thikhithi ṱhukhu ya tshithu tshe a vha o vheya kha
tshikwama tshawe, a ri “William Branham ndi Murena washu,”
vha tshi lovhedza nga dzina ḽa William Branham. Huno na
zwiṱuku…wavhuḓi…arali zwo vha swina, arali zwo vha zwi
swina ndo vha ndi tshi ḓo zwi ḓivha uri ndi muswaswo. Fhedzi
wavhuḓi, mukomana a funeaho u ḓa u bula zwivhi zwawe na
vhukhakhi hawe huno uri lutendo lwawe lu kha nṋe ndi tshi vha
Yesu Kristo.

29 Huno ndi na marifhi hayani, na dziṱhingo u bva Chicago
na mafhethu o fhambananaho, vha tshi mbudzisa arali ndi tshi
tenda izwo.

30 Huno ndi na tshaka dzoṱhe dza marifhi dze dza ḓa nga
maḓuvha a si gathi o fhelaho, na dziṱhingo u bva fhethu ho
fhambananaho, ngauralo, uri ndo vha ndi Kristo. Vharathu,
hezwo zwo vhifha, shonisa, mazwifhi a tshika a diabolo! Ni a
vhona? Ni a vhona, ndi mukomana wa vhoinwi. Zwino, hezwo
zwi ḓo bvisa muthu muṅwe na muṅwe kha mafulo. Hezwo zwi
ḓo ita muṅwe na muṅwe ane a funa Kristo a shavhe kha tshithu
tshenetsho.



6 IPFI ḼO AMBIWAHO

31 Nda ya kha Murena a si kale, musi ndi tshi thoma u zwi
pfa, tshi no nga ṅwaha wo fhelaho. Huno zwenezwo nda ya kha
Murena huno A nnyisa kha Luṅwalo musi Yohane a tshi ḓa u
rera, uri vho vha vha si na muporofita kha ḽifhasi lwa miṅwaha
minzhi, u swika hu tshi ḓo vha na…vho vha vho akhamadzwa
vhoṱhe mbiluni dzavho, vha tshi humbula uri khaṅwe Yohane
ndiMesia. Ngauralo nṋe ndi…Yohane, vha ya vhamu vhudzisa,
huno a ri o vha a so ngo ralo. Ni vhala hezwo kha Luka
yone ndima ya vhu3, na ndimana ya vhu15. Huno ngauralo
zwenezwo…Fhedzi hezwo zwa nga zwi ya dzika, ngauralo nda
zwi litsha zwo ralo.

32 Fhedzi musi zwi tshi ḓa kha hezwi, zwenezwo ndi a zwi
ḓivha uri tshiṅwe tshithu tshi fanela u itwa. Huno ndi amba
hezwi, “Uri one mabono na vhone Vharuṅwa vha Murena vhe
vha bvelela kha mulambo,” (arali hezwi zwi tshi teya u vha
mulaedza wanga wa u fhedza kana tshithu tsha u fhedza kha
tshivhidzo, kha ḽone shango) “hezwo zwithu ndi Ngoho, u ya nga
ha Muruṅwa wa ene Murena.”

33 Huno ndo ima lunzhi arali vhathu vha tshi mbidza
muporofita zwifhinga zwinzhi, ngauri ene muporofita kha
ṱhalutshedzo ya Tshikhuwa u tou vha “mureri, muporofiti,
a ambelaho phanḓa ḽone Ipfi,” na zwiṅwe zwinzhi. Ndi nga
konḓelela hezwo ngauri ni nga zwi rwisa ngamuya hezwo; fhedzi
musi zwi tshi ḓa kha u vhidza “KristoMuḓodzwa,” kana tshiṅwe
tshithu, hezwo zwo vha zwo ḓalelsa kha nṋe. Ngauralo ndo vha
ndi nga si zwi imele hezwo.

34 Huno ngauralo nga vho…nda ḓa…Nga murahu ha u
bva kha muṱangano ngei Canada, nda wanulusa uri nṱha ngei
kha Eskimos kana vhone Vhaindia nṱha henefho, zwo dzhena
vhukati havho.

35 Huno ngauralo zwa tou nnyita uri ndi kwashekane. Huno na
lwendo lwa u zwima lwe nda lu puḽana lwa tshifhinga tshilapfu,
ndo vha ndi nga si lu dzhiye. Ndo vha ndi tshi khou ofha khombo
ya u zwima, arali ni tshi pfesesa zwine nda khou amba. Ndo
tshuwa nga maanḓa, u fhira zwine ndo ralo ndo ima hafha
zwino. Huno ndo vha ndi si nga tsha zwi konḓelela na luthihi,
u humbula uri vhushumeli ha furaru-nthihi ho tsa fhasi nga kha
phaiphi ya mashika ya diabolo, kha yone…Musi ndo ṱuwa, naa
vha ḓo ri mini? “Khoyo henefho, ndi zwone kokotolo zwe zwa
vha zwi zwone”; huno ṱhuṱhuwedzo yoṱhe ye nda vha ndi navho
vhukati ha vhathu, huno ni a vhona hune na vha, ndi ḓo vha ene
mulwa-na-kristo. Huno ndo vha ndi nga si zwi imele!

36 Nda elekanya, “Ndi nga lamba nda fela henefha maḓakani,
u nga ndo wela kha tshigidi tshanga kana tshiṅwe tshithu, u
fhira…” Huno nda vhona ndo vha…Huno nda elekanya nga
haYosefamuṱukuwanga, na zwiṅwe zwinzhi, ane u tea u aluswa.

Huno ndo vha ndi si kha vhuimo vhune ndi nga zwima, ngauralo
nda tou ṱutshela maḓaka huno nda vhuya hayani.
37 Huno ndo vha ndo kwashekana lwa a malo kana a fumi
maḓuvha, kha uvho vhuimo he—he nda elekanya uri ndi khou
xelelwa nga muhumbulo wanga. Huno nda tou humbela muṅwe
na muṅwe uri vha vhe kule na nṋe huno vha nditshe ndi ndoṱhe
ngauri ndi kha u ṱanganana ho raloho na u tshuwa na u kwata
huno zwoṱhe zwa tou kwashekanya.
38 Huno nda ḓivhudzisa; arali ho vha hu tshi ḓo vha hu swina
ḽanga, zwo vha zwi tshi ḓo vha zwo luga, fhedzi ndo vha ndi
tshi ḓo vha ndo zwi sea nda bvela phanḓa; fhedzi musi zwi tshi
ḓa kha vharathu vha funeaho, khaladzi dzi funeaho, ndi zwine
zwa mbaisa. Huno nda ri, “Murena, ene muhulwane…tshithu
ndi tshihulwane kha nṋe, ndi ḓo teya u tou bva nda zwi si ya
zwanḓani Zwau. A—a thi ḓivhi tshiṅwe tshithu tsha u ita.”
39 Masiku a si gathi o fhiraho, u zwi khwaṱhisedza, ndo vha na—
na u dalelwa u bva kha Murena. Huno nda vhona wavhuḓi…
lwone lushie…yone—yone ṋowa ye ya vha i na wa tshitopana
na mutswu, huno i tshi khou mbudza u mona, huno yone—yone
ya nduma kha mulenzhe. Fhedzi malofha o vha a manzhi a
yo ngo mbaisa. Huno nda lavhelesa fhasi, huno ndi hafho he
nda lumiwa murahu. Huno nda rembuluwa nga u ṱavhanya na
tshigidi huno nda thuntsha hetsho—hetsho tshithu, huno ya tshi
rwa vhukati hatsho.
40 Huno ene mukomana a ri…Ndo rembuluwa na tshigidi
tshanga u thuntsha kha ṱhoho yatsho, huno a ri, “Ni songo ita
hezwo, itanu doba thanda i re henefho nga tsini haṋu.” Huno
musi ndi tshi rembuluwa uri ndi dobe thanda, ya dzhena kha
maṅwemaḓi, kutivhi kuṱuku kwamaḓi.
41 Nda ri, “Zwo ralo, ndi nga si vhaisale nga maanḓa
zwino ngauri ndi a tenda uri mukomana u ya limuwa (vhone
vhakomana) zwine zwa ḓo iteya.” Nda ri, “Zwi ḓo vha…Yo
vhaisala nga maanḓa, ngauralo i ḓo fa.”
42 Huno nda vhudzisa vhunzhi hamiraḓo ya tshivhidzo tshanga
hafha, kha heyi thaberenakeḽe na Mukomana Neville na nṋe,
vhe vha ḓa vha tshi mbudzisa mbudziso nthihi: Vhakomana,
khaladzi, naa a thi ngolingedza u vha muḓinḓa wa ngoho
wa Kristo phanḓaha vhoinwi? Naa a thi ngo lingedza u vha
mukomana wa vhoinwi? Zwino, huṅwe na huṅwe hune zwa vha,
ndi muya kha vhathu vhavhuḓi. Vhathu vhanzhi vho mbudzisa
hezwo. Fhedzi ndi—ndimuya, fhedzi ndi fulufhela uri ṋamusi u
ṱanganedza tshilonda tshawo tsha u isa lufuni huno i ḓo fa nga
u ṱavhanyedza uri ndi kone u vhuyela murahu kha vhushumeli.
U swika zwenezwo, ndi ḓo humbela muṅwe na muṅwe waṋu, ni
nthabele. A thi ḓivhi zwine nda ḓo ita. Fhethu hanga hu khou to
rengiswa. Ndi tou vha ndi nga si zwi imele, nda—nda—nda dzula

u mona ndi ḓo penga hovho. Huno ndi…Ndi a ni humbela uri
ni nthabelele.
43 Huno, elelwani, arali na vhuya na ntenda, arali no vhuya
na ntenda u vha muḓinḓa wa Kristo, elelwani, “Hezwo ndi
vhukhakhi! Ndi mazwifhi!” A RALO MA AMBA MURENA!
“Zwo khakhea! Ni songo vha na mushumo nazwo!” Ndi
mukomana wa vhoinwi.

Kha ri kotamise ṱhoho dzashu:
44 Khotsi ashuwa Ṱaḓulu, ṋama yanga i khou tetemela, zwanḓa
zwanga zwi khou nambatelana, zwikuṅwe zwi khou imela nṱha.
O Mudzimu, i vha wa khathutshelo. Naa ndo vhuya nda ita
mini, Murena, u ṱangana na hezwi? Ndi a rabela uri U ḓo
vhawa khathutshelo kha nṋe, Murena, na kha vhoṱhe. Huno
nṱha henefho, na avho vhathu vhavhuḓi, ngavhe vha tshi vhona
vhukhakhi havho na zwine vho ita, Murena, u kwasha mbilu
ya mukomana wavho na u…hu si mukomana fhedzi, fhedzi
Mutshidziwashu, Khotsi ashu wa Ṱaḓulu. Ndi a rabela uri U ḓo
ri hangwela kha vhukhakhi hashu, Murena. Irai one Malofha
makhethwa a Kristo zwino a ri ite vhathihi, Murena, huno
mashudu hu vhe Tshivhofhi tshine tsha vhofhambilu dzashu nga
lufuno lwa Tshikriste na vhuḽedzani.
45 Mudzimu, ngavhe swina ḽine ḽo ḓa kha vhakomana vhashu
na dzikhaladzi na…ngavhe ḽi tsi ṱanganedza tshilonda tsha
u isa lufuni lune ḽi nga si tsha vha hone; ngavhe ḽi tshi tou
fa, Murena. Musi u tshi ita hezwo, Khotsi, ndi ḓo vhuyelela
muavhini hafhu. Fhedzi u swika zwenezwo, Murena, ndi
muḓinḓa wau o kwasheyaho mbilu, o lindela, o lindela. Zwi
fhira tshiṅwe tshine ndi nga ita. Nga miṱodzi na u lila na u
fhembeledza ndo lingedza, Murena, nga maanḓa (U ya ḓivha
mbilu yanga.) u yi imisa phanḓa ha musi i tshi nga swika afho,
fhedzi zwa ya phanḓa u fhira tshiṅwe tshithu tshine ndi nga ita.
Ngauralo, Khotsi, ndi zwi kumedzela Zwanḓani Zwau u bva kha
heyi phuḽuphithi he nda rera hone heyi miṅwaha yoṱhe. Ndi zwi
kumedzela Tshanḓani Tshau.
46 Zwino, U ya zwi vhona, Khotsi, nga nḓila Yau ya Nṱha ha
Mupo. Huno musi zwoṱhe zwo fhela nahone tshiṅwe na tshiṅwe
tsho fhela, zwenezwo muḓinḓa Wau u ḓo humela. U swika
zwenezwo ndi ḓo vha ndo lindela u pfa kha Iwe,Murena.
47 Ri fhaṱutshedze zwino huno u ri fhe tshumelo yau khulwane
ṋamusi; vhunga ri siho hafha u itela hezwo fhedzi, fhedzi u zwi
bvisela khagala, kha vhathu, kha shango. Uri vha ḓivhe, Khotsi,
uri ndi a U funa nahone u U tenda nahone ndo U imela, huno—
huno ṱoḓa u ralo. Arali ndi tshi teya u ṱuwa, iri ndi ṱuwe,Murena,
na mbilu yo kunaho na vhuṱanzi ha vhukuma uri ndo tendaIwe
nahone ndaU themba. Zwi tendele. Huno ndi ḓo U renda nahone
ri ḓo U fha vhugala nga kha zwikhathi zwoṱhe zwine zwa kha ḓi
ḓa nga kha Yesu Kristo. Amen.

48 Zwino, kha Maṅwalo, kha ri vule kha Bivhili kha yone…
Ndo elekanya ano matsheloni zwi ḓo vha zwithu zwavhuḓi, arali
Mukomana Neville a si na thaidzo, u tou isa phanḓa lwa minete
i si gathi kha…
49 Zwino, ndi…Ni songo tsha ntendela nda dovha nd zwi
pfa hafhu vhukati haṋu. Itanu rabela huno ni zwi bvise, zwi
vhulaye. Ni a vhona? A thi…Ndi—ndi na—ndi na ya fuṱhanu-
mbili miṅwaha nga vhukale, fhedzi ndi humbula uri khaṅwe,
arali Mudzimu a nnditsha, Ndi na vhutshilo vhuṱuku ho salaho,
huno ndi khou ṱoḓa u fhedza tshifhinga tshanga tshoṱhe u itela
Kristo. Ngauralo, elelwani, ndi khou ṱuwa ngauri ndi khou to
kombetshedzea u zwi ita.
50 Zwino, kha Bugu ya Nzumbululo, kha ndima ya vhu4 he
ra guma hone ḽiṅwe ḓuvha musi ro vha ri kha u guda…
Nzumbululo, ndima ya vhu4, ndi a tenda, kha tshipiḓa tsha u
fhedza tsha ndimana, ya ndima. Zwo ralo, ndi vhangana vhane
vha takalela Nzumbululo? Zwo naka! Zwino, ndi a tenda ro
litsha kha ya vhu5—ya vhu5 ndima, a ri ngo ralo? Ro guma kha,
yone ndima ya vhu4, zwone Zwivhumbwa zwiṋa zwi tshilaho.
Zwino, kha ri ye kha Ipfi zwino, ri tshi hangwa hezwo zwithu
zwi re murahu.
51 Khotsi Mudzimu, Ri thuse zwino vhunga ro tshuwa, fhedzi
ri ḓa kha Ipfi. Ri tshi hangwa izwo zwi re murahu, ri gidimela
phanḓa kha mbidzo khulwane, mbidzo khulwane ya vhushumeli
u vha muḓinḓa kha Kristo. Ri fhe Ipfi matsheloni ano huno u
kanzwe mimuya yashu i na nḓala, ngauri ri khou ṱulutshelwa,
Murena, na u ṱoḓa iyo nḓodzo yavhuḓi ya Muya Mukhethwa. Iḓa
vhukati hashu, Murena, u tshi ri hangwela zwivhi zwashu na u
pfuka huno u ri tendele ri vhe vhaḓinḓa Vhau. Ngauri ri zwi
humbela Dzinani ḽa Yesu. Amen.
52 Zwino, ro dzhiya tshikhathi tsha zwivhidzo, zwone
Zwikhathi zwa Sumbe zwa Zwivhidzo zwa u fhedza. Huno
zwenezwo, zwino, ndi a tenda vhaṅwe vhavho vha khou
lingedza u…vha khou ya u ṅwala hezwi, zwone zwikhathi
zwa tshivhidzo. Zwenezwo ri ḓa kha ndima ya vhu4 ya Bugu ya
Yone Nzumbululo Ya…Naa ndi mini izwi? Yone Nzumbululo Ya
Yesu Kristo. Yone Nzumbululo, i vhidzwa nga tshi Latin, yone
Apocalypse, zwine zwa amba “u dzumbululwa, u bvisa tshone—
tshone tshifukedzi, u sumbedza, u ṱana,” u bvisela nnḓa yone
nzumbululo ya YesuKristo ane O vha, A vha, hunoAḒaho, wone
Mudzi na Ḓadzwane ḽa Davita.
53 Zwino, kha ndima ya vhu4, ri wanulusa uri Yohane o iswa
Ṱaḓulu nga murahu ha musi o vhona zwikhathi zwa tshivhidzo.
U tou vheyamuṱoḓomuṱuku zwino, huno zwenewo ri ḓo…
54 Khamusi zwi ḓo vha khwine u vhala ndimana dzisigathi dza
ndima ya vhu5, huno zwenezwo ri ḓo thoma namutheo.

Huno nda vhona kha tshanḓa tsha u ḽa tshawe we a
dzula kha yone khuluṋoni yone bugu yo ṅwaliwa nga
ngomu na…na nga nnḓa, yo pfuṋelwa nga mapfundo a
sumbe.
Huno nda vhona muruṅwa wa maanḓa a tshi khou

amba nga ipfi ḽihulu, Naa ndi nnyi o fanelaho u vula
bugu, na u vhofholola mapfundo ayo?
A hu na muthu ngei ṱaḓulu, kana kha ḽifhasi, na nga

fhasi ha ḓasi, we a vha a tshi kona u vula bugu, na u
lavhelesa henefho.
Huno nda lila…ngauri a hu na muthu we a wanala

o fanelwa u vula na…na u vhala bugu, na u lavhelesa
khayo.
Huno muṅwe wa magota a ri kha nṋe, U songo lila:

vhonai, yone Ndau ya lushaka lwa yone…lwa Yuda,
wone Mudzi wa Davita, yo kunda uri i vule bugu, na u
pfuṋulula one mapfundo a sumbe zwenezwo.
Huno nda vhona, huno, vhonani, vhukati ha khuluṋoni

na…one mavhanda maṋa, huno na vhukati ha magota,
ho ima Ngwana vhunga yo no vhulawa, i na ṋanga dza
sumbe na maṱo a sumbe, a re Mimuya ya Mudzimu ya
sumbe yo rumelwaho kha ḽifhasi ḽoṱhe.
Huno a ḓa huno a dzhia bugu kha tshanḓa tsha u ḽa

tsha uyo o dzulaho kha khuluṋoni.
Hedzo ndi ndimana dza u thoma dza sumbe.

55 Zwino, zwino, kha ndima ya vhu3 ya Nzumbululo, ri
wanulusa magumo nṱha kha Tshikhathi tsha Tshivhidzo, tshe
tsha guma nga Ladokia, tshikhathi tsha tshivhidzo tsha u
dudela. Zwenewo ri wanulusa uri, nga u ṱavhanya nga murahu
ha hezwo, Yohane o takulelwaMuyani, nṱha ngei Ṱaḓulu. Huno a
vhona zwithu zwe zwa vha, zwine zwa ḓo ḓa, na zwithu zwe zwa
vha. Zwino, zwino ri wanulusa, tshivhidzo a tshi tsha vhonala
na khathihi u swika yone ndima ya vhu19 ya Nzumbululo,
zwenezwo u ya vhuya na Murena, tsho ṱanzwiwa lwa vhugala
nga Malofha.
56 Zwino, kha hohu u redza ha u fhedza, u itela mutheo muṱuku
u wana hune Yohane a vha zwino, ro wanulusa uri kha mulaedza
wa u fhedza…ndo vha ndi tshi khou to zwi lavhelesa mulovha,
dziṅwe dza dzimbuno dze nda amba nga hadzo. Huno Yohane
a takulelwa nṱha ngei Ṱaḓulu huno a vhona izwo zwithu. Huno
nda dzhiela nzhele henefho uri O mpha nzumbululo, uri…Ni a
ḓivha, nga murahu ha mvuwo Yawe vhanzhi vho vha vha Nae,
huno vhaṅwe ha ri, “Naa hu ḓo iteya mini kha hoyu muthu ane
o gogoḽela zwirumbi Zwau (Yohane)?”
57 Yesu a rembuluwa a ri, “Ndi mini kha vhoinwi arali a tshila
u swika ndi tshi vhuya?”Ngauralo Ha ngo vhuya a…

58 Zwenezwo henefho ha bva pfunzo nnḓa. Ni a vhona uri zwo
leluwa hani uri zwi thome? Henefho ha bva pfunzo u bva kah
hezwo uri—uri “Yohane ha nga fi u swika a tshi vhona Yesu a
tshi vhuya, kana u swika U Vhuya ha Vhuvhili.” Yone Bivhili i ri
ho mbo bva pfunzo kha hezwo.
59 Zwo ralo, Yesu ha ngo vhuya a zwi amba nga u ralo. O ri, “Ndi
mini kha vhoinwi arali a tshila u swika ndi tshi vhuya?”
60 Zwino, ri wanulusa uri o takulelwa kha maṱaḓulu huno a
vhona u bva zwenezwo u swika kha u vhuya haMurena, vhunga o
vha a henefho huno a zwi vhona zwoṱhe zwi tshi itea. Yohane ene
muṋe ha ngo tshila…O tshila lwa miṅwaha ya fuṱahena mini-
mini nga vhukale, huno zwenezwo a fa lwone—lwone lufu lwa
mupo (ene muṅwe muthihi fhedzi wa vhaapostola) nga murahu
ha u vhuya tshavhini ngei tshiṱangadzimeni tsha Patimosi.
61 Zwino, hu na mbuno nthihi fhedzi ine nda ḓo…(ndi
humbula uri vho dzhiya yanga…yone bodo ya u ṅwalela fhasi,
fhedzi…) Ndi nga takalela u khwaṱhisedza kha hezwi zwiṱuku
phanḓa ha musi ri tshi kwama hetshi tshithu tsha ndeme. Oo,
hezwi ndi zwa vhugala! Ya u naka, ndima ya u naka.
62 Huno zwenezwo yone ndima i tevhelaho i thoma nga u vuliwa
ha haya mapfundo. Yawee, nṋe nṋe! Huno zwenezwo ri teya u
bva henefho huno ra ya kha mafhethu o fhambanaho kha yone
Bivhili, u wana haya mapfundo musi a tshi vulwa na zwine
tshiphiri tshao tsha vha. Oo, ndi a vhugala, o tou ḓala vithamini
dza tshimuya!
63 Zwino, ri vhonauri tshiṅwe tsha zwa ndemesa tshine nda
tama uri ni tshi sedze, ho vha hu Zwivhumbwa zwi tshilaho
(zwa tshipiḓa tsha u fhedzatsha ndima ya vhu4) zwe Yohane a
zwi vhona zwi tshi lavhelesa iyo Mbulungelo ya Mulanga. Ni
a elelwa nga nḓila ye vha vha vho dzudzanywa u tou fana na
Isiraele khamutshimbilo wayo? Vho vha, zwino, ngomu henefho,
ho vha hu tshifhaṱuwo tsha Zwivhumbwa zwi tshilaho. Huno
ri wanulusa uri hezwi Zwivhumbwa zwo vha zwi si Vharuṅwa,
nahone zwo vha zwi si vhathu. Zwo vha zwi Vhakerube. Huno
ri a vha wana kha Testamennde Ndala na mbulungelo. Ri zwi
wana kha TestamenndeNtswa. Huno ri zwi wana nga hangei kha
u Vhuya ha Murena hafhu, Vhakerube vha tshi linda tshidzulo
tsha khathutshelo.
64 Tshone tshidzulo tsha khathutshelo tshine ho vha hu si
na ane a nga sendela hatsho nga nnḓa ha musi ho vha na
tshipfumelelo henefho u itela uyo muthu, nḓila i yoṱhe fhedzi
ine thembele…Musi yo shashiwa nga malofha, zwenezwo ivha
tshidzulo tsha khathutshelo. Fhedzi ngamurahu hamalofha o no
bvisiwa, zwenezwo ya vha tshidzulo tsha khaṱhulo.
65 Huno, yawee, nṋe nṋe, ho vha hu si na ane a nga imela
khaṱhulo ya Mudzimu. Tshithu fhedzi tshine a nga tshi sedza
ndi khathutshelo, hu si khaṱhulo, hu si u lug-…u luga. Ri nga

si ḓe kha vhulamukanyi Hawe; ngauri, u luga Hawe, U ḓo teya
u vhulunga Ipfi Ḽawe; huno u vhulunga Ipfi Ḽawe, “Ḽone ḓuvha
ḽine wa ḽa, iḽo ḓuvha u ḓo fa.” Ndi nnyi ane a ṱoḓa vhulamukanyi?
A thi ṱoḓi vhulamukanyi. Ndi ṱoḓa khathutshelo. Nṋe, irani
khathutshelo ya Mudzimu…Na tshidzulo tsha khathutshelo
tshi shashiwe!
66 Fhedzi ho vha na tshifhinga tsha u kunakisa thembele, musi
ho vha hu tshi dzulo tsha khaṱhulo tenda fhedzi malofha o vha a
siho kha tshidzulo.
67 Zwino, ri khou sendela kha hetsho tshifhinga zwino.
Zwino ri khou sendela, kha tshone tshikhathi, u kunakiswa
ha thembele huno na khaṱhulo dzi tshi ḓa kha ḽifhasi. Ni a
vhona? Tenda fhedzi Malofha a henefho, Mudzimu a nga si
tshinyadze ḽifhasi; tenda fhedzi Malofha a henefho, a hu na
muitazwivhi phanḓa ha Mudzimu. Muṅwe na muṅwe o luga,
ngauri hu na Tshipfumelelo tsha muṅwe na muṅwe. Fhedzi
arali na kundelwa u ṱanganedza itsho Tshipfumelelo huno na
ya Vhuhoneni Hawe, zwenezwo ni muitazwivhi, no fhira kha
iyo khathutshelo. Zwenezwo no ḓihaṱula. Fhedzi zwino musi
hu na tshidzulo tsha khathutshelo…Fhedzi musi u kunakisa
ha thembele hu tshi ḓa, one Malofha a bva kha tshidzulo tsha
khathutshelo huno zwenezwo yone mbiti ya Mudzimu i wela kha
ḽifhasi. Yawee, nṋe nṋe! Mudzimu a vhe na khathutshelo kha
riṋe, uri nga iḽo ḓuvha ri sa wanale ri si na khathutshelo ya
Mudzimu.
68 Zwino, ri vhona kha…di ḓo lingedza u zwi ita zwa tshimuya
hafha, kana u ni olela zwone nga zwanḓa zwanga, uri ho vha hu
na khuḓa nṋa nga nḓila ye Isiraele a gammba. Vha vhea yone—
yone mbulungelo vhukati, huno kha masia maṋa ha dennde ho
vha hu tshaka tahru dza Isiraele, huno raru nṋa ndi fumimbili,
kana nṋa tharu, kha ndi ralo, fumimbili. Huno kha raru iṅwe na
iṅwe ho vha hu na ṱhoho. Huno ṱhoho iṅwe na iṅwe ya lushaka
ho vha…
69 Muṅwa wavho o vha a Reuben, o dzulela u gammba kha—
kha tshipembe. O vha a ṱhoho ya muthu. Huno Efuraimi o vha
a kha vhukovhela, na tshaka tahru, o vha a—a ṋamana. Ene…
Zwenezwo kha vhubvaḓuvha ho vha hu Yuda, ine ya vha ndau.
Huno kha devhula ho vha hu Dani, ḽine ḽo vha ḽi goni. Zwino,
dzhielani nzhele. Ni a vha elelwa? Vhoinwi noṱhe ni a vha elelwa
zwavhuḓi, nga nḓila ye ra vha navho vho oliwa: ḽone goni, na
yone ṋamana, na ene—enemuthu, na yone ndau.
70 Zwino, ni dzhiela nzhele, Yuda u linda khoro ya
vhubvaḓuvha. Huno Kristo ndi “yone Ndau ya lushaka lwa
Yuda.” U ḓo tsa u bva kha lutombo lwa vhubvaḓuvha, a dzhena
nga nḓila ya khoro. U ḓa nga khoro ya vhubvaḓuvha u bva
kha lushaka lwa Yuda. Huno U “yone Ndau ya lushaka lwa
Yuda.”

71 Huno ri wanulusa, nga kha mulaedza washu u ḓaho ano
matsheloni, uri U kha ḓivhidzwa “Yone Ndau ya lushaka lwa
Yuda, woneMudzi, onemathomo aDavita.”Davita o vha a khosi,
Lwa U Ya Nga Hu Sa Fheli. Huno Kristo u dzula kha khuluṋoni
ya Davita kha Ṅwahagidi, ane a vha Khosi ya U Ya Nga Hu Sa
Fheli. “A hu nga vhi na Davita o kundelwaho.” Haḽeḽuya! “A
hu nga vhi na Davita o kundelwaho!” Mudzimu o fulufhedzisa
hezwo, a ri, “A hu na ane a nga kundelwaDavita, namuthihi.”
72 Inwi ni ri, “Mini-ha ṋamusi, naa avho vhahaṱuli vha
Vhayuda vhagai?”
73 U kha ḓi vha na Mbeu, Kristo ndi Murwa wawe u ya
nga ṋama. Henefho muṅwe u dzula henefho. “Davita ha nga
kundelwi.” Ndi zwone. Huno Kristo ndi ene “Ndau ya lushaka
lwa Yuda” hune Davita a bva hone.
74 Zwino, ri wanulusa uri vho vha vha vhalindi vha tshidzulo
tsha khathutshelo. Vho lavhelesa tshidzulo tsha khathutshelo.
A hu na tsho ḓaho khatsho, tsho teya u thoma tsha livhana
na dzitshaka u thoma phanḓa ha musi tshi tshi nga swika kha
tshidulo tsha khathutshelo. Muthu muṅwe na muṅwe ane a tshi
funa u ṋea vhutshilo hawe, muṅwe na muṅwe wa Isiraele kha
gammba o vha a tshi ḓo fa phanḓa ha musi tshiṅwe na tshiṅwe
tshi tshi nga dzhena kha iyo gammba henefho huno vha dzhiya
itsho tshidzulo tsha khathutshelo. Huno zwino ri wanulusa uri
hezwo zwo vha zwi oda ya Testamende ya Kale.
75 Huno kha oda Testamennde Ntswa ri wana tshithu tshithihi,
uri yo vha yo lindiwa, tshone tshidzulo tsha khathutshelo.
Oo, ndi a kholwa ni khou zwi wana! Tshone tshidzulo tsha
khathutshelo tshi tshe tsho lindiwa, tshikha ḓi vha na vhalindi.
Ri wanulusa uri havho vhalindi ho vha hu Mateo, Mariko,
Luka, na Yohane, vha tshi linda yone Bugu ya Mishumo, yone
mishumo ya Muya Mukhethwa ye ya itwa kha vhaapostola,
zwine zwa vha—vha Bugu ya Mishumo ya yone Ntswa ya
Testamennde Ntswa. Huno na vhaṅwali vhaṋa vha Mafhungo-
maḓifha, Mateo, Mariko, Luka, na Yohane, vhoṱhe vha linda
itsho tshidzulo tsha khathutshelo u sumbedza uri ndi Mudzimu,
wone Muya Mukhethwa ṋamusi. Luṅwalo luṅwe na luṅwe,
Mateo, Mariko, Luka, na Yohane, muṅwe na muṅwe wavho u
ḓo tikedza Mafhungo-maḓifha a ngoho a Murena Yesu Kristo na
yone mishumo ya woneMuyaMukhethwa.
76 Zwino, musi ri tshi fhira Hezwo zwenezwo a si zwone.
Fhedzi Zwi tikedza wone Mulaedza wa ngoho! U fana na musi
ri tshi wana kha Mishumo ya 2:38, gai, “Shandukani, huno ni
lovhedzwe nga Dzina ḽa Yesu Kristo u itela u hangwelwa ha
zwivhi zwaṋu.”
77 Huno ṋamusi vho dzhiya Dzina ḽa “Khotsi, Murwa, na Muya
Mukhethwa” u lovhedzwa ngaḽo. A hu na Luṅwalo lwa hezwo!
A hu na mutheo. A hu na—a hu na tshithu tsha u linda hezwo, a

hu na tshithu! Inwi ni ri, “Mateo o zwi amba.” Mateo o lu linda.
Mateo 28…1:18 i ri:

…one mabebo a Yeso Kristo o vha anga u rali:
Musi…ene mme awe Maria a muselwa wa Yosefa,
phanḓa ha musi vha tshi ṱangana, o wanala a na ṅwana
wa ene Muya Mukhethwa.
Hezwi zwo itea musi…Yosefa ene munna wawe, (kha

ndi ralo) a munna wa u luga,…a sa funi u mu ṱana
kha tshitshavha, a humbula u—u fhambana naye lwa
tshiphiri, nga heḽo fhungo.
Fhedzi musi a tshi kha ḓi humbula nga ha ya

mafhungo, vhonani, ene muruṅwa wa ene Murena a
bvelela kha ene miḽoroni, a ri, Yosefa, iwe murwa wa
Davita, u so ngo ofha u dzhia Maria mufumakadzi wau:
ngauri itsho tshe a ḓihwala ngatsho ndi tsha Muya
Mukhethwa.

78 Zwenezwo, wone Muya Mukhethwa na Mudzimu na Khotsi
ndi Muthu muthihi kana O vha na vhokhotsi vhavhili. Ni a
vhona? Ngauralo ni a vhona!

Huno u ḓo beba ṅwana,…u ḓo mu ira dzina ḽa
YESU:…
…huno hezwi zwo itwa, uri zwi khunyelele…zwe

zwa ambiwa nga…muporofita,…
79 Mudzimu u ḓo vha na riṋe, u vhidzwaEmanuwele, zwine zwa
vha Mudzimu, Khotsi, Murwa, na Muya Mukhethwa, kha ḽone
Dzina ḽa (YesuKristo) ḽine ḽa linda khoro kha vhukhakhi.
80 Maḓuvha a si gathi o fhiraho ngei Chicago, phanḓa ha
vhushumeli ha Chicago, u fhira Chicago…Ndo zwi ḓivha…
Wone Muya Mukhethwa wo vusa nga madekwana wa mmbudza,
“Ima nga fasiṱere.” A ri, “Hu na tshigwada tsha vhashumeli huno
vha khou itela vhuragane.” A ri, “Londa, vha khou ya u u govhela
kha hezwi.”
81 Nda ri, “Ndi a U livhuwa, Murena.” O ntsumbedza hune zwa
ḓo vha zwi hone.
82 Huno nda ya nahone nda vhudza vhaṅwe vhashumeli,
Mukomana Carlson na Mukomana Tommy Hicks, nga nḓila ine
zwa vha ḓo vha ngayo. Nda ri, “Hone fhethu he na amba, a hu nga
vhi nga u ralo. Ri khou ya u vha huṅwe fhethu ho fhambanaho.”
Nda vhudza Dokotela Mead nga nḓila ine zwa ḓo vha ngayo
madzulele; nga nḓila ine munnawamurema a ḓo dzhena, a dzula
nga nḓila heyi; na zwoṱhe nga hazwo.
83 Zwenezwo ayo matsheloni, huno vha ri…Murwa wanga a ri
kha nṋe, a ri, “Baba, ni khou ya henefho kha uho u ṱaṰa?”
84 Huno nda ri, “A thi khou ya u ṱaṱa. Ndi khou ya henefho, ndo
ḓoliswa nga Muya Mukhethwa nga Ipfi ḽa Mudzimu ḽine ḽa ḓo
linda itsho tshidzulo tsha khathutshlo, tenda fhedzi A henefho.”

85 Ngauralo musi ri tshi swika fhasi henefho, phanḓa ha musi
vha tshi vhuya vha vha na tshikhala tsha u vhudzisa tshiṅwe
tshithu, ene Muya Mukhethwa wo amba na nṋe, a ri, “Zwino ndi
tshifhinga tsha u zwi amba.”
86 Nda ri, “Ndi a zwi ḓivha uri ndi ngani ni fhano.” Huno nda
ri, “Zwino, Mukomana Hicks, huno inwi na Mukomana Carlson,
ene muhulwane wa Vhanna vha Bindu vha Vhakriste,” Nda ri,
“naa tshiṅwe na tshiṅwe a tshi nga nḓila ye Muya Mukhethwa
wa mmbudza mbamulovha? Uri a no ngo wana ulwo lufhera, ri
ḓo vha ri hafha?” Huno vho tou hu wana nga eneo matsheloni.
Huno nda ri, “Zwino lavhelesani, muṅwe na muṅwe o dzula nga
nḓila ye wa ri vha ḓo ralo.” Nda ri, “Tshone tshithu tshine na
khou ḓa kha nṋe ngatsho ndi nfa ndovhedzo ya Dzina ḽa Yesu
Kristo.”
87 Huno musi ri…Wone Muya Mukhethwa wa thoma u
dzhiya Ipfi ḽa Mudzimu huno wa ḽi dzumbulula nahone wa
ḽi ṱalutshedzela fhasi nga u ralo, Musi itsho tshigwada tsha
vhashumeli vha vhuraru tsho dzula henefho, vha tshi kotamela
fhasi ha ṱafula na zwanḓa zwi tshi tetemela nga tshavho na
miṱodzi i tshi elela kha mashama avho. Huno ndi a pfesesa vha
fusumbe-mbili vhavho vha khou ḓa kha heyi thaberenakeḽe uri
nṋe ndi vha lovhedze nga ḽone Dzina ḽa YesuKristo.
88 Tshone tshidzulo tsha khathutshelo tsho lindiwa ni a
vhona, wone Muya Mukhethwa u linda tshone tshidzulo tsha
khathutshelo. Ri teya u zwi vhulunga kokotolo…Irani heḽo Ipfi
ḽa Mudzimu…avho vhaḓinḓa vhahulwane vho dzula henefho,
Mateo, Mariko, Luka, na Yohane, vhane vha tikedza nyito iṅwe
na iṅwe ya iyo Testamennde Ntswa.
89 Huno zwino, zwino, ndi zwone kokotolo zwe nda amba kha
tshipiḓa tsha u thoma tsha mulaedza wa matsheloni ano, kha ri
tshi dzudze henefho tsho lindiwa nga Mafhungo-maḓifha. Ni a
zwi vhona? Ni a vhona? Tshi dzudzeni hune Mafhungo-maḓifha
a ḓo tshi linda.
90 Zwino, ri wanulusa henefho, vho vha vha tshi khou linda
tshidzulo tsha khathutshelo tsha Mudzimu kha Testamennde
Ndala; huno henefho, Mateo, Mariko, Luka, Yohane, na vhaṅwe
vhoṱhe. Huno na yone Ndau ya lushaka lwa Yuda yo vheya
fhasi vhutshilo Hayo u linda tshidzulo tsha khathutshelo, uri
tshi shashiwe nga Malofha Awe ene Muṋe. Huno henefho O ima
matsheloni ano, ṋamusi, ene Mukundi muhulwane ane a ḓo tsa u
bva Vhubvaḓuvha ḽiṅwe ḓuvha huno ri ḓoMu vhona.
91 Zwino, ri vula nga u ṱavhanya, ngauri ndi a zwi ḓivha uri hu
na tshumelo ya ndovhedzo. Naa iyi Bugu ya mapfundo a sumbe
ndi mini? Oo, ndi tshithu tshihulwane! Naa no dzhile nzhele nga
nḓila ine ya amba hafha, “Ho vha hu mapfundo a sumbe nga
murahu ha Bugu”? Ndi tshiṅwe tshithu…Oo, ngavhe Mudzimu
a tshi ri thusa zwino huno a ri fha nungo, huno khaṅwe nga

u ṱavhanya kana nga murahu ndi nga zwi swikisa kha inwi.
Lavhelesani, hezwi a zwo ngo ṅwaliwa kha Ipfi, zwo pfuṋelwa
nga murahu ha Ipfi. Yone Bugu yo pfuṋelwa nga haya mapfundo
a sumbe. Tshone tshiphiri tshoṱhe tsha Bugu tsho pfuṋelwa kha
hayamapfundo a sumbe. Heyi ndi iṅwe ya dzindima khulwanesa
kha Bugu yoṱhe ya Nzumbululo. Lavhelesani:

Huno nda vhona kha tshanḓa tsha u ḽa tsha uyo
o dzulaho kha khuluṋoni yone bugu yo ṅwaliwa nga
ngomu na…yo ṅwaliwa nga ngomu (Nga ngomu yo
ṅwaliwa, ndi zwine ra khou vhala matsheloni ano.)
huno…nga murahu, yo pfuṋelwa nga mapfundo a
sumbe.
Nga nnḓa ha Bivhili, zwine yone Bivhili a vhuyi ya amba, yo

pfuṋelwa ngomu hafha nga mapfundo a sumbe: zwone zwiphiri
zwa Mudzimu.
92 Zwino, naa ndi mini? Zwino, dzhielani nzhele. Ḽone pfundo
ḽi imela tshibveledzwa tsho fhelaho, tshiṅwe tshithu tshine
tsho no lingululwa, tikedzwa, nahone tsha pfuṋelwa. Hune
ndi…Ri na muthetshelo wa u tshidzwa hashu zwino nga u
pfuṋelwa nga Muya Mukhethwa. Ui hezwi ndi muthetshelo wa u
tshidzwa hashu.
93 Kha ri humele murahu lwa minete. Ndi—ndi na Luṅwalo
lwo ṅwaliwa fhasi hafha, vhunzi hao, a thi…a thi nga vhi na
tshifhinga tsha u ya khao oṱhe. Fhedzi kha ri sedze murahu kha
Vhaefesa, lwa tshikhalanyana, huno ri vhale yone…kha ndima
ya 1 yaVhaefesa, uri ni kone uwana ṱhalutshedzo ya vhukuma.

Paulo, ene muapostola wa Yesu Kristo nga lufuno lwa
Mudzimu, kha vhakhethwa vhane vha vha Efesa,…

94 Huno, elelwani, Yohane o vha a na hovhu vhurifhi ho
livhiswa kha Vhaefesa, kha Vhaefesa na vha fulufhedzeyaho kha
Kristo, avho vhane ene Paulo o rera khavho a vha alusa, a vha
lela ngaMafhungo-maḓifha. Ni a vhona?

…Vhaefesa, na vha fulufhedzeaho kha Kristo…
95 Ndi havho vhane vho no vha kha Kristo. Naa ri dzhena hani
kha Kristo? “Nga wone Muya muthihi roṱhe ro lovhedzelwa kha
Muvhili muthihi,” une wa vhaMuvhili waKristo.

Tshilidzi kha tshi vhe kha vhoinwi, na mulalo, u
bva kha Mudzimu Khotsi ashu, na…ene Murena Yesu
Kristo.
Kha hu rendwe Mudzimu na Khotsi a Murena washu

Yesu Kristo, ane o ri fhaṱutshedza nga phaṱhutshedzo
dzoṱhe dza tshimuya kha mafhethu a ṱaḓulu kha Kristo
Yesu:

96 Humbulani nga hazwo zwino! O ri fhaṱutshedza nga tshilidzi
tshoṱhe tsha ṱaḓulu, phaṱhutshedzo, vhunga ri tshi kuvhangana
roṱhe kha Kristo Yesu (sa vhatendi, tshone Tshivhidzo tsho

nangiwaho, tsho vhidzelwaho nnḓa, u vhetshelwa thungo).
O ri pfuṋela nga Muya Mukhethwa Wawe, huno zwino u
khou dzumbulula kha riṋe zwone zwithu zwine zwa vha
kha vhumatshelo u itela riṋe. Zwino ri nṱha kha pfundo ḽa
vhusumbe.

Vhunga o ri nanga khae musi shango ḽi sa athu u
sikwa, uri ri vhe vhakhethwa nahone ri sa solei…kha
lufuno:
O dzula o ri ta kha u itwa hana ha vhana nga Yesu

Kristo kha ene muṋe, u ya nga u funa Hawe ene
Muṋe…

97 Ndi muhumbulo wavhuḓi hoyu! Kha ri tou vhala ri tshi ya
phanḓa lwa minete. Ndi khou ṱoḓa u swika fhasi hafha nga
maanḓa kha ndimana ya vhu12, na ya vhu13, vhu14:

Urizwi vhe kha u renda ha vhugala hawe, vhe vha
thoma u themba Khae.
Khae we na inwi na themba, nga murahu ha musi no

pfa ipfi ḽa ngoho, na onemafhungomaḓifha a u tshidzwa
haṋu: kha ene…nga murahu…musi no tenda, no
pfuṋelwa ngawoneMuyamukhethwawa pfulufhedziso,

98 “Nga murahu ha musi no tenda.” Oo, vhakomana vhanga
vha Baphuthisi, na ni nga amba hani uri a Zwi ngo ralo? Ni
ri no ṱanganedza Muya Mukhethwa musi ni tshi tenda? Yo ri,
“Nga murahu ha musi no tenda no pfuṋelwa nga wone Muya
Mukhethwawa pfulufhedziso.” Dzhielani nzhele:

Une wa vha muthetshelo wa ifa ḽashu u swika yone
ndamulelo ya u rengwa ha ndaka, kha thendo dza
vhugala hawe.

99 Zwino, ri wanulusa uri pfundo zwi amba “ndi tshithu
tsho fhelaho na Mudzimu, tsho no dzudzanyea.” Huno mutendi
muṅwe na muṅwe o pfuṋe lwa nga heyi pfulufhedziso u bva kha
mathomo one aṋe, ngauri phanḓa hamutheowa shango ro vha ro
dzula ro tiwa kha u itwa hana ha vharwa. Phanḓa hamusi shango
ḽi sa athu vhuya ḽa thoma! Oo, fulufhelo-ḓe nandi. Hezwo zwi ri
ita uri ri awele na u khwaṱha na u vha na vhuṱanzi. U gima kha
muya une wa sa sokou tendelekiswa hafha na henefho, fhedzi
wo gima kha Kristo, ḽone fulufhelo ḽine ḽa vha na vhuṱanzi. “U
dzula o ri ta phanḓa ha mutheo wa shango, kha u itwa hana ha
vharwa nga Yesu Kristo.” Oo, ndi zwavhuḓi hani! Ndi a funa
hezwo: “mushumowo fhelaho” naMudzimu.
100 Zwino, irani ndi ni redzele luṅwe Luṅwalo. “Zwoṱhe zwe A
zwi ḓivhela phanḓa, O zwi vhidza; zwoṱhe zwe A zwi vhidza,
O zwi ita zwo lugaho; zwoṱhe zwe A zwi ita zwo lugaho, O
zwi galafhadza.” Nḓilani yoṱhe u bva u rangani, Mudzimu, kha
muhumbulo wawe u sa gumi, o vhonela phanḓa Tshivhidzo
Tshawe huno a dzula o tshi ta kha u itwa hana ha vhana nga

kha Yesu Kristo, u vha vha Vhutshilo Vhu Sa Fheli kha magumo
a tshikhathi. Ndi tshithu tshavhuḓi hani! Mukomana Neville,
hezwo zwi tou nnyita uri ndi pfe ndiwa khwine ngamaanḓa. Naa
a zwi ni ralo? Oo, ee. U itwa hana nga oneMalofha aYesuKristo!
101 Zwino, dzhielani nzhele vhunga ri tshi bvela phanḓa. Zwino,
ri a zwi ḓivha uri ndi wo fhelaho-…Ro dzula ro tiwa na
Ngwana. Wone Muya Mukhethwa ndi ḽone Pfundo ḽashu. Wone
muthetshelo zwi amba “zwinzhi zwi kh ḓi ḓa.” ri tou vha
na muthetshelo Wazwo zwino. Wone muthetshelo hu tou vha
mbadelo-thangeli (Oo, zwo naka hani!), hu tou vha badelo
thangeli ine ya zwi fara huno ya zwi vhulunga nahone ya zwi
gima uri hu si vhe na muṅwe ane a zwi kwama. Ndi muthetshelo
wa u itwa hana hashu. Amen. Wone Muya Mukhethwa ndi wone
muthetshelo wa Mudzimu kha mbilu dzashu (pfuṋelwa), hone u
itwa hana ha vharwa ho ri lindela magumoni a nḓila. Vharwa na
vhananyana vha Mudzimu!
102 Kha ri vule kha luṅwe Luṅwalo, nga u ṱavhanya, ndo lu
ṅwala fhasi kha heḽi siaṱari hafha. Vharoma 8:22, ndi humbula
uri zwo naka. Zwino, kha u vhala mulovha, ndo nga ndi a ṅwala
Maṅwalo a si gathi hafha ane ndi nga tama u ya khao.

…ri a zwi ḓivha uri—ri a zwi ḓivha uri tsiko yoṱhe
i khou gungula na u tswimila kha vhuṱungu u swika
zwino.
Huno hu si yone fhedzi, fhedzi na riṋe-vho, vhane ra

vha na tshiranzhe tsha Muya, na riṋe vhaṋe ri khou
gungula nga ngomu hashu, ro lindela u itwa hana, hune
khazwo, yone ndamulelo ya mivhili yashu.

103 Oo, naa ni a zwi vhona? “Tsiko yoṱhe i khou gungula,” o ralo
Paulo. Tshiṅwe na tshiṅwe thi khou gungula. Lavhelesani kha
miri nga nḓila ine ya swogola ngayo. Lavhelesani kha maluvha
nga nḓila ine a swogola ngayokha vhutshilo; u tou itela ṅwando
uri u a wisele fhasi. Lavhelesani kha miri nga nḓila ine ya
swogola uri i bvise matavhi ayo u imba vhugala kha Mudzimu.
Ni a vhona? Tshiṅwe na tshiṅwe, mupo woṱhe, zwipuka zwoṱhe,
zwiṋoni zwoṱhe, nga nḓila ine zwa shavha swina nga u ṱavhanya
huno zwa ṱuwela kule, tshiṅwe na tshiṅwe tshi khou gungula.
“Huno na riṋe vhaṋe,” o ralo Paulo, “ri khou gungula, na riṋe-
vho, navho, ngauri ro lindela yone ndamulelo yamivhili yashu.”
104 Fhedzi zwino! Zwino! Zwo ralo iyo miṅwaha yoṱhe u swika
zwino! Zwino ri na muthetshelo wa ifa ḽashu! Yawee, nṋe nṋe!
Naa ri na mini? Ri na vhuṱanzi ha uri Mudzimu u ya tshila. Ri
na vhuṱanzi ha uri Mudzimu u na riṋe. Ri na vhuṱanzi ha uri
Mudzimu ha ngo ri hangwa, ha uri ri Vhawe nahone U washu,
ngauri riṋe (kha mivhili yashu), zwino ri vha thaberenakeḽe ya
Muya Mukhethwa wa Mudzimu une wa ṱavha mukosi, “Abba,
Khotsi.” Huno a hu na tshithu tshine tsha nga vhuya tsha bvisa
hezwo. Ro gimiwa kha Kristo.

105 Zwino, yone miri a i nawo, mupo a u nawo, fhedzi naho zwo
ralo ri kha ḓilila nawo ngauri a ri athu ṱanganedza vhuḓaho ha
u itwa hana hashu. Fhedzi ri na muthetshelo wazwo, wa uri ro
topolwa kha zwithu zwa shango huno zwino musi ri tshi vha
vharwa na vhananyana vha Mudzimu. Naa ri ḓo vha vhathu vha
lushaka-ḓe? Yawee, nṋe nṋe, musi ri tshi humbula nga hezwo!
Humbulani nga hazwo!
106 Zwino ri na muthetshelo, mimuya yashu i khou gomela u
itela u itwa hana ho fhelelaho, fhedzi zwino ri na muthetshelo
waho. Vhunga ri tshi ṱanganedza Muya Mukhethwa, ndi
muthetshelo wa u itwa hana ho fhelelaho lana u tshidzwa ho
fhelelaho. Oo, zwo naka hani! Ndi tou funa hezwo. Zwo luga.
107 Ro lindela u khunyelela ha u itwa hana. Hezwi zwi ḓo itea
lini? Kha u vuwa ha u thoma. Ndi hone hune mivhili yashu ya ḓo
shandukiswa u bva kha hezwi zwivhumbwa zwa ḓaka zwinera
vha huno ri ḓo vha na muvhili u no nga Wawe Ene muṋe wa
vhugala, “Ngauri ri ḓo Mu vhona sa zwine A vha, nahone ri ḓo
fana Nae.” Musi A tshi vhonala, ri ḓo vhonala kha u fana Nae. Ri
ḓo vha namuvhili u no ngaWawe,wa vhugalawo galafhadzwaho
muvhili, huno milingo yoṱhe na u swogola ha vhutshilo zwi ḓo
nyamalala kha khuli ṱhukhu huno zwa fhelela u sa tshi vha hone
na khathihi.
108 Huno heyi thaberenakeḽe ya ḽifhasi ine ra gomela khayo,
ro lindela uyo muthetshelo—uyo muthetshelo…kha u tshidzwa
kha vhuḓalo hao uri huḓe. Fhedzi zwino kha heyi thaberenakeḽe
ya vumba ri na Tshiṅwe tshithu tshine tsha ri vhudza uri ro no
takuwa u swika hafha. Amen. Naa muthetshelo ndi mini? Ndi
mbadelo-thangeli ṱhukhu ine ya zwi fara, Mukomana Dauch.
Ndi muthetshelo. Zwino, musi ri tshi funa zwithu zwa shango,
musi ro tshinya huno ra ya u ita zwithu zwa shango, huno ri si
vhe na ndavha na Mudzimu, ro bviswa Khae, ri si na Mudzimu,
ri si na Kristo, kha shango; zwino, Mudzimu O rumela Muya
Mukhethwa Wawe huno nga kha hezworo takulelwa nṱha kha
hezwo zwithu. Zwino ri kha ḓi vha na muthetshelo, une ra ḓivha
uri ro bva lufuni ra kha Vhutshilo. Amen!
109 Hafha, vhunga ndo vha ndi tshi khou lingedza u sumbedza
hezwi nga heyi nḓila. Hafha ndi hune muitazwivhi zwawe a
gidimela, fhasi mathomoni. Zwino, ene Mukriste u ya nṱhanyana
u fhira hezwi, u takuwa nṱha ha hezwo zwithu zwoṱhe. Ndi wone
muthetshelo wa u tshidzwa hawe.
110 Zwino, uri ri kone u ḓivha musi…zwine mabono a ita kha
inwi. Ngauralo nthuseni, Mudzimu a tshi vha muhaṱuli wanga,
a tho ngo vhuya nda ṱoḓa u vha na ḽiṅwe. Arali zwa ralo, Ndi
ḓo ḽi vhulunga kha nṋe, ni a vhona, ngauri ndi a vhona zwine
a ita. Vhathu a vho ngo lugela vhushumeli ho raloho, ngauralo
ni tou teya u zwi litsha zwa ṱuwa, ni a vhona, u ya murahu
hafha. Fhedzi arali nda vhuya kha mudavhi hafhu, ndi ḓo vha

muivangeli. Fhedzi lavhelesani hafha. Kha hezwi hafha, u vhuya
murahu hafha, nṱha hafha, ni kha hezwi zwa Ṱaḓulu nṱha hafha.
Ni tshila nṱha kha ayo maimo henefho. Ni ya u fhira tshiṅwe na
tshiṅwe tshinemuthu a nga humbula nga hatsho, u fhira tshiṅwe
na tshiṅwe tsha izwo zwithu. Huno zwi ni ḓisa nṱha kha ayo
mafhethu henefho.
111 Fhedzi, ni a vhona, zwino ri na, nga wone Muya Mukhethwa,
wone muthetshelo wa ifa ḽashu ngauri ro takulelwa nṱha kha
zwithu zwa shango; huno ri tshimbila na shango, fhedzi ri nga
nṱha ha shango! O Mukomana Neville, Mudzimu kha vhe na
khathutshelo huno a tendele kha Tshivhidzo tsha Mudzimu a
tshilaho…
112 Musi ri tshi vhuya ra swika fhethu u humbula uri tshivhidzo,
tshone tshivhidzo tsha u naka, uri, “Ri khou lingedza u
vhambedza ma zwithu zwa shango. Ri khou lingedza u vha
na thimu ya khwine ya basikete u fhira ine vha vha nayo. Ri
teya u vha na—na tshifhaṱo tsha khwine. Ri teya u vha na
mutambo wa bankho wa khwine. Ri teya u vha na tsha khwine
hetshi na hetshiḽa, kana tshiḽa.” Mulandu, na ri nga vhuya ra
zwi vhambedza hani na u penya na mavhaivhai a shango? A
ri ralo…One Mafhungo-maḓivhaha penyi; A tou naka. Hu na
phambano vhukati ha u penya na u naka.
113 Ni a vhona, ri kha ḓi tou bva u dzhena, vhunga ndo amba,
dzhiani tshithihi—tshithihi tshitumbu u bva kha motshara u
ya kha muṅwe, ni tshi shandukisa miraḓo na zwithu zwi no
nga izwo. Zwo ralo, naa zwi ita mini kha riṋe? Huno ri khou
lingedza u zwi ita uri zwi penye, khulwane yavhuḓi i na ṱhodzi
ndapfu,mafhethumahulu a vhuḓi. “Ri teya u vha na ha khwine u
fhira Methodisi kana ya khwine u fhira Baphuthisi, huno roṱhe
ri khou lingedza u ṱaṱisana na Katoḽika, huno ri khou vha na
mitambo ya bankho na dziphathi na zwiḽiwa zwamadekwana na
u mvumvusa, na tshiṅwe na tshiṅwe.”
114 Tshone tshivhidzo tshi nga si ḓivhambedze na shango. Naa
inwi ni na u u mvumvusa ha tshivhidzo tshaṋu ni tshi nga
ḓivhambedza a Masonic Lodge kana—kana vha avho vhathu
vhane vha nga mvumvusa? Ndi maimo avho. Ni songo lingedza
u ya kha maimo avho.
115 Fhedzi ri na Tshiṅwe tshithu tshine a vha natsho! Ri na Yesu.
Irani vha ḓe hafha arali vha tshi ṱoḓa tshiṅwe tshithu. Dzulani
kha Kristo. Ri na Yesu. A vha nga…vha nga si vhe na Yesu u
swika vha tshi ḓa nga hafha. Huno musi ri tshi swika henefho,
ro bva kha maimo Awe.
116 Ni songo lingedza u penya. Nakani! Huno ni nga si nake, ni
teya u a tendela a naka nga kha inwi. Ni a vhona?
117 Tshone tshivhungu tsho nakaho, a tshi naki ngauri tshi ṱoḓa
u naka; ndi ngauri tsho naka, hu na tshiṅw tshithu khatsho tsha
u naka. Zwi kha tshone tshiṋe, ndi tshone tshiṋe tshi tshi khou

zwi ita, tshiṅwe tshithu nga ngomu khatsho tshi tshi tshinakisa
nga ngomu.

118 Zwo ralo, ndi nga nḓila ine zwa vha nga Muya Mukhethwa.
A ri tei u vha vho fhambanaho, u vha vha sa fani, u vha tshiṅwe
tshithu-vho, itanu ḓigeḓa huno ni tshile vhutshilo vhukhethwa
huno ni tendele Mudzimu a tshile nga kha inwi. Hezwo zwi ḓo
nakela Mafhungo-maḓifha. Ni a vhona? Hu si u penya; u penya,
hezwo zwi ita uri ṱhoho dzi fhufhe khazwithu zwi no nga hezwo,
tshiṅwe na tshiṅwe tshine tsha penya. Ni a ḓivha, vha dzulela u
fhufhela tshiṅwe tshithu “tshine tsha penya.” Fhedzi u naka ndi
hu “tete, vhuḓi ha wone—woneMuyaMukhethwa.”

119 Zwino ro lindela iyo mvuwo. Zwo ralo, zwino, naa ni a
pfesesa? Ni ri “amen” arali na ralo, naa ndi amba mini nga
uri “wone muthethelo.” [Tshivhidzo tshi ri, “Amen!”—Mudz.]
Musi ro vha ri…Ri—ri a zwi ḓivha uri ro bva lufuni ra ya kha
Vhutshilo ngauri ro takulelwa nṱha. A ri ngo takulelwa nṱha hu
si kha riṋe vhaṋe, fhedzi u takulelwa nṱha u bva kha zwithu zwa
shango, uri ri funa muṅwe na muṅwe. Huno Mudzimu u ya ri
funa, huno ri a zwi ḓivha. Huno ri lavhelesa matshilo ashu huno
ra vhona uri ndi Muya Mukhethwa, ngauri a ri tshe na ndavha
na zwithu zwa shango. Ni a vhona? Khezwo-ha. Tenda fhedzi ni
tshi funa shango kana zwithu zwa shango, zwenewo lufuno lwa
Mudzimu a lu athu vha kha inwi. Ni a vhona? Fhedzi tenda ni
nṱha ha hezwo, zwenezwo ni a zwi ḓivha uri ni na ifa, ni a vhona,
ni kha yaṋu—ni kha yaṋu nḓila ya u khunyeledza ndamulelo.

120 Huno, zwino, hezwo a zwi nga ḓi, ni a vhona, u swika ri tshi
vha na u thoma…Tsha u thoma ri fanela u vhona Yesu. Huno
musi A tshi ḓa, ri ḓo vha na muvhili u no fana na muvhili Wawe
nahone ri ḓo vha ro itwa sa Ene. Zwo luga.

121 Zwino, ri vhona tshiṅwe tshithu tshe tsha vha tsho xedziwa
hafha (ngauri yone Bivhili yo ralo, huno kha Bugu hafha)
ye—ye ya ri rengulula. Naa ro rengululwa u bva kha mini?
Tshiṅwe tshithu tshine ro tshi xedza. Phanḓa ha musi ni tshi
nga rengululwa, hu tea u vha na tshithu tshine tsha ri rengulula
murahu. Huno ifa ḽoṱhe ḽe ra vha naḽo ḽo no—no rengululwa
murahu. Zwenezwo ri tea u vha ro vha na tshiṅwe tshithu tshine
a ri na tsho zwino, fhedzi Ngwana yo ḓa u rengulula. Nia vhona?
Ro vha na tshiṅwe tshithu tshe ra tshi xedza.

122 Zwino dzhielani nzhele. Naa roxedza mini? Zwo ralo, zwo
vha zwo fhiwa kha Adamu u vha na Vhutshilo Vhu Sa Fheli,
tenda fhedzi o ḽa u bva kha Muri o vha a na Vhutshilo Vhu Sa
Fheli. Huno ri dzhiela nzhele hafhu uri Adamu o vha a…o—o
vha muḽaifa wa ḽifhasi. O vha a…a tshi nga mudzimu muṱuku
kha ḽifhasi. Ḽone ḽifhasi ḽo vha ḽi ḽawe. Tshiṅwe na tshiṅwe tsho
fhiwa kha tshanḓa tshawe, o vha a tshi nga ita na tshiṅwe na
tshiṅwe tshine a ṱoḓa u ralo. O zwi ri na, huno a zwi vhidza,

huno a ita zwiṅwe na zwiṅwe zwe a ṱoḓa. O vha zwa vhukuma a
murwa wa Mudzimu.
123 Zwino, kha u wa, Adamu o xedza pfanelo ya vhuṋe kha
hezwo. O zwi xedzela kha Saṱhane. Saṱhane a dzhiya pfanelo
ya vhuṋe. Adamu o vha a tshi ongolowa, huno ha ngo rengulula
pfanelo dzawe ngauri o vha a nga si kone u rengulula pfanelo
dzawe. Fhedzi Saṱhane, ane a sa o teaho u vha nadzo, fhedzi u
ya dzhiya hedzo, ndi ene mudzimu wa ḽino ḽifhasi. Yone Bivhili i
ralo. O dzhiya hezwo. Hu si ngauri u—u—u zwi wana zwo fanela,
fhedzi u nadzo. Zwino ni a zwi wana? Saṱhane u dzhiya hezwo,
o zwi fara tshanḓani tshawe. Lufu lu tshanḓani tshawe, ḽone
ḽifhasi ḽi tshanḓani tshawe, shango ndi ḽawe, lushaka luṅwe na
luṅwe ndi lwawe, u ya langa na u vhusa ḽone shango ḽoṱhe na
tshiṅwe na tshiṅwe kha shango. Saṱhane u ya ralo!
124 Fhedzi ri livhuwa Mudzimu a ri vha shango. Ni a vhona?
Ngauralo henefho—henefho khezwo-ha. Ni a vhona? Huno ri…
A tshi ambi tshone Tshivhidzo; ha langi tshone Tshivhidzo. U tou
vhusa shango. O ri ndi yawe, nahone umudzimuwa shango. Yesu
o ri o ralo, nahone o ralo. “Ndi ene mudzimu wa heḽi ḽifhasi, o
pofudza maṱo a vhathu,” ene mudzimu wa heḽi ḽifhasi. Ndi ene
Mudzimu waṰaḓulu. Huno heḽi a ḽi vhi ḽawe nga pfanelo. A si
muṋe waḽo.
125 Fhedzi o xedza yone…Huno Adamu o xedza pfanelo ya
vhuṋe yaḽo, kha heḽi, zwithu zwoṱhe zwine ra vha nazwo,
Vhutshilo Vhu Sa Fheli na u vha vha ḽaifa vha ḽifhasi. Yesu o ri,
Mateo 5, “Mashudu ndi vho lugaho ngauri vha ḓo vha vhaḽaifa
vha ḽifhasi.” Ni a vhona? Zwino, a ri nazwo zwino.
126 Huno, lavhelesani, zwo vha zwi si kha Adamu kana iṅwe ya
mbeu dzawe. Adamumbeu yawe zwa vhukuma yo xedza tshiṅwe
na tshiṅwe, nayo. A si mbeu ya Adamu. A zwi na ndavha uri
ri lingedza hani u nakisa heḽi shango, na uri ri lingedza u ita
mahaya mahulwane hani na zwithu, ḽi kha ḓi vha ḽi si ḽa mbeu ya
Adamu. Hai, muṋe wanga. A ḽi ngo ya kha mbeu ya Adamu, hai,
muṋe wanga, ngauri Saṱhane o ḽi dzhiya, tshiṅwe na tshiṅwe.
Ndi zwone! Ngauri Adamu o ḽi xedza.
127 Zwino, yawee, nṋe nṋe! Ee, zwithu zwinzhi zwi nga ambiwa.
Ndi—ndi tou vha ndi sa ṱoḓi u dzhiya tshifhinga tshinzhi zwino,
ngauralo ri na, u lovhedza. Zwo luga.
128 O ḽi dzhiya fhedzi hu si nga pfanelo, Saṱhane u ya ralo. Musi
ene muṋe watsho wa vhukuma—muṋe watsho vhukuma—watsho
a tshi xedza, hu na nḓila nthihi ine ḽi nga rengululwa. Zwino,
ndi nga murengululi wa lushakani, ndi ene a eṱhe ane a nga i
rengulula. Zwino, a hu na zwiṅwe, hezwi ri nazwo kha mabebo
a tshipofu a Yesu kristo.
129 Zwino, ndi khou ṱoḓa u amba tshiṅwe tshithu hafha. Tshithu
tsha u thoma tshine ra ṱoḓa u humela murahu khatsho, ndi, arali
ra humela murahu kha—kha Testamennde Ndala hafha, ndi a

tenda ndo i ṅwala fhasi hafha huṅwe fhethu, Vhaḽevetiko 25.
Kha Vhaḽevetiko 25:23 na 24, ni nga wana milayo ya ndamulelo,
ni khou ṅwala fhasi. U rengululwa tshiṅwe na tshiṅwe musi
muthu…MusiMudzimu a tshi fha Isiraele yone…a tshi khetha
shango nga kha Yoshua, lushaka luṅwe na luṅwe na muthu
muṅwe na muṅwe o fhiwa shango hune vhana vhawe vha vha
vhaḽaifa vha ndaka yawe—yawe.
130 Zwino, arali hoyu munna a tambula huno a xedza tshiṅwe
na tshiṅwe kha muṅwe munna, hezwi…huno nḓila i yoṱhe ine
zwa nga rengululwa zwi nga vha nga wa lushakani. Fhedzi zwi
tea u vhuya murahu. Hoyu munna u tou zwi fara lwa tshifhinga
tsho imaho nga u rali. Tshi teya u vhuya murahu kha muṋe wa
vhubvo. Ndi zwone! Zwi teya u vhuya murahu kha muṋe wa
vhubvo. Yone…arali vho vha vha nnḓa ha lushaka lwa Yuda,
arali zwo vha…O vha a henefho huno hezwi zwo vha zwi zwa
khotsi awe, zwenezwo zwo vha zwi zwawe, kana ḽiṅwe shaka ḽi
nga zwi dzhiya. Fhedzi, zwino, a hu na muṅwe we a vha a tshi
nga…Vho vha vha tshi nga zwi fara, vho vha vha tshi nga fara
pfanelo yazwo. Vho vha vha tshi nga fara pfanelo ya vhuṋe u
swika tshikolodo tshi tshi nga badeliwa, fhedzi musi muthu a re
ene a tshi ḓa, ene muthu we…
131 Ni ri, sa tsumbo, arali ndi na tshipiḓa tsha ndaka huno nda
tshi xedza, huno nda tshi xedza kha Mukomana Neville ane a
vha wa luṅwe lushaka, lwa Yuda, kana khamusi nda i rengisela
mutsinda. Huno a i vhusa nga pfanelo, a i vhusa, o vha a tshi
nga ḓa henefho a i lima huno a dzhiya zwibveledzwa khayo, na
zwiṅwe zwinzhi, fhedzi zwa vhukuma o tou fara ṱhanziela ya
vhuṋe. “I nga si vhe yawe,” hoyo wo vha u mulayo ngei Isiraele.
Zwino ni vhala kha—kha Vhaḽevetiko 25, huno ni a vhona uri
zwino yo vha i nga si vhe yavho nga pfanelo; o tou i fara.
132 Zwo ralo, zwino, sa tsumbo, murwa wanga o vha a tshi
ṱoḓa…Billy, u murahu henefho, o ṱoḓa u dzhiya yanga…u ḓa
u renga haya mavu. Zwo ralo, zwenezwo, arali mutsinda kana
Mukomana Neville kana—kana muṅwe we a a langa, we a vha
o fara ṱhanziela ya vhuṋe khao…Zwino, arali hoyu o vha a wa
shakani langa la tsinisa, mashaka anga a malofha, o vha a si nga
i tsha i fara na khathihi. Hai, muṋe wanga. O vha a tshi teya u i
ṋetshedza, ee, muṋe wanga, musi heyo mbadelo i tshi badelwa,
musi a tshi mu fha, a ri, doḽara dza fumbili-ṱhanu kha tshipiḓa
tsha ndaka.
133 Zwo ralo, zwenezwo, Mukomana Tony u ḓo ḓa huno a
ri, “Mukomana Neville, ndi ḓo renga ndaka ya Mukomana
Branham.” O vha a nga si kone u zwi ita.

Mukomana Neville a ri, “Hai, muṋe wanga, a thi ṱoḓi u i
rengisa.”

“Zwo ralo, naa ndi ḓo wanamini ngayo?”
“Zwigidi zwa fumbili-ṱhanu.”

“Zwo ralo, ndi ḓo—ndi ḓo ni fha zwigidi zwa furaru-ṱhanu.
Ndi ḓo ni fha hezwi-na-hezwi.”

“A thi na ndavha na zwine na ṱoḓa. A thi ṱoḓi u i rengisa, ndi
ḓo i vhulunga.”
134 Fhedzi Billy Paul o vha a tshi nga da huno a ri, “Ndi khou
ṱoḓa ndaka ya Khotsi anga, khezwi zwigidi zwaṋu zwa fumbili-
ṱhanu.” O ḓo teya u zwi litsha zwa ṱuwa. Ndi zwone, ngauri uyo
wo vha u mulayo.
135 Oo, Haḽeḽuya! Hmm! Ndi a kholwa vhoinwi Vhakriste ni a
zwi vhona. Ri muṋo wa ḽifhasi. Mudzimu o fha hezwi khaMurwa
wawe. O ri fha ndango kha mupo woṱhe, zwipuka zwoṱhe, kha
vhutshilo hoṱhe huṅwe na huṅwe. Fhedzi Adamu, khotsi ashu,
a zwi xedza kha Saṱhane. Fhedzi na ḽi humela gai? Kha muṋe o
teaho, Mudzimu we a ḽi ita. Amen!
136 A zwi mangadzi Yohane o ri “o lila lu ṱungufhadzaho,”
ngauri ha ngo wana muthu we a vha o fanelwa u ḽi rengulula.
Ene muthu u teya u vha o fanelwa. Yohane a ri, “Ndo lila lu
ṱungufhadzaho musi hu si na we a kona u dzhiya Bugu kana u
I lavhelesa kana u pfuṋulula mapfundo zwenezwo-ha.” A ri, “A
si…Ahu namuthu ngei Ṱaḓulu, a hu na muthu kha ḽifhasi, a hu
namuthu fhasi ha ḽifhasi, a hu namuthu huṅwe na huṅwe.”
137 “A hu na muthu.” Zwino, ha ngo vhuya a thudzela thungo
Vharuṅwa. Elelwani, heḽi ḽifhasi a ḽo ngo fhiwa Vharuṅwa. Ndi
vhuḽaifa ha muthu. Gaburieḽe o vha o fanelwa, zwa vhukuma;
muṅwe muthu o vha o fanelwa, Mikaele a nga ḓi vha o ralo. Hu
si sa…A nga ḓi vha o fanelwa u zwi ita. Fhedzi ho vha hu si na
muthu o fanelwaho. Ni a vhona?HunoYohane a lilela nṱha.
138 Muṅwe a ri, “Ngauri o ḓi wana a songo fanelwa.” A si zwone.
Ene muthu o vha a fhasi ha ṱhuṱhuwedzo ya Muya Mukhethwa,
o vha a nga si ite vhukhakhi sa hovho. Fhedzi o—o vha…o—o
vha—o vha…O vha a si ene we a vha a songo fanelwa, o vha a
nga si wane muṅwemuthu o fanelwaho.
139 Zwenezwo ngauralo a ri, “Ḽone gota ḽa ḓa kana muruṅwa
wa maanḓa, a ri, ‘Ni songo lila, ngauri yone Ndau ya lushaka
lwa Yuda,’” (Amen!) “‘ene Mudzi wa Davita, O kunda!’”
Amen! “‘O kunda,’” nga maṅwe maipfi. “‘O fanelwa u dzhiya
Bugu!’” Amen.
140 Elelwani, o vha a sa athu Mu vhona u swika hetshi nga
tshifhinga. Ndi ngani? O vha o dzula kha…o dzula kha
Khuluṋoni henefho, Khuluṋoni yaMudzimu. O vha a nga ngomu
ha thembele. O vha a sa athu Mu vhona u swika tshino nga
tshifhinga, ngauralo Yohane o vha o lavhelela u vhona yone—
yone Ndau i tshi ḓa, fhedzi a vhona Ngwana!
141 Khezwo-ha, vharathu. Nga kha u luga, nga kha vhulenda,
nga kha Muya Mukhethwa une ra kunda. Hu si muṅwe wa
muhumbulo wa maanḓa muswonḓa, fhedzi uyo ane a nga

ḓiṱukufhadza ndi muthu ane a nga kunda. Ene muthu ane a nga
rahelwa umona huno a vha a tshi kha ḓi vhamuḓinḓa waKristo,
ndi ene mukundi.
142 Zwino, a ri, “O kunda. Huno o fanelwa nga udzhiya yone
Bugu na u i vula na u pfuṋululamapfundo zwenezwo-ha.”
143 Zwino, ri khou ya u wanulusa nga murahunyana, khamusi
hu si ṋamusi, fhedzi zwine haya mapfundo a sumbe a fara,
zwine a ita.
144 Zwino, kha ri dzhiye zwiṱuku kha “u rengulula.” Phanḓa—
phanḓa ha musi uyu muthu a tshi nga…a tshi nga rengulula,
tshone tshithu tsha u thoma, o vha a tshi teya u fanelwa, o vha
tshi teya u vha muthu ene. Ngauralo hezwi zwo khunyeledzwa
musi Yesu Kristo a tshi bebiwa, yone mbebo ya tshipofu, ngauri
O vha a Mudzimu. O vha a Mudzimu Ene-muṋe o itwa muthu,
O vha a Mudzimu kha ṋama ya muthu. O ḓo tea u fanelwa;
huno a tshipofu Malofha a Yesu Kristo o Mu ita uri a fanelwe.
Zwino, ri wanulusa uri, arali ri tshi khou ṱoḓa u ya kha Luṅwalo
lwazwo, lwa Petro ya u Thoma 1:18 u swika 20, arali ni tshi
khou vhulunga Maṅwalo fhasi. O ḓo teya u fanelwa. Huno O
vha o ralo, ngauri O dzhiya kha Ene tshone tshivhumbeo tsha
muthu. O vha muthu, Mudzimu o vha muṅwe washu. Huno
henefho ri wanulusa zwenezwo tshone tshipiḓa tsha u naka tsha
Mudzimu Yehova o itwa ṋama huno a dzula vhukati hashu sa ene
O fanelwaho. Amen.
145 “O kunda.” Mudzimu o dzhiya tshivhumbeo tsha ṋama
ya muthu, O ḓa kha ḽifhasi, a bebiwa sa ṅwana muṱuku
nahone a tshimbila vhukati hashu. Huno nga kha Malofha Awe
makhethwa O kunda.
146 Zwino, kha Testamennde ya Kale, nga nḓila ine muthu o
vha a tshi tea u vhila vha re vhawe, naa o ita mini? O dzhiya
muhulwane, vhahulwane vhafumi, huno a ya khoroni huno a
ḓivhadza zwe a vha a tshi khou ita, u rengulula zwezwa vha
zwo xela, huno a sumbedzawe a vha a ene, huno a fhiwa ṱhanzi.
Ri wana nganeya yavhuḓi hafha (Vhunga ndo vha ndi na notsi
ṱhukhu hafha u…ngauralo ndi nga si zwi hangwe, ndi tshi vha
ndo tshuwa ano matsheloni.) kha Ruṱe, ene wa lushakani na
Boasi. Ro fhira khazwo a si kale. Ndi khou ṱoḓa inwi ni dzhiele
nzhele dzone khoro tahru zwino kha hohuu awela.
147 Ndi khou ṱoḓa ni tshi dzhiela nzhele u awela ha Tshivhidzo, u
tou vha tshithu tshithihi tshi fanaho. Zwino, lavhelesani. Fhethu
ha u thoma hune ra wana, vhunga o vha nga kha uyo mulaedza,
Ene Murengululi wa Lushakani, Mudzimu o itwa ṋama uri a
kone u vha Murengululi. O vha a Ene hafha kha ndima ya vhu5—
kha ndima ya vhu5. Yo ri:

Huno ho vha hu si na muthu ṱaḓulu, kana kha ḽifhasi,
na fhasi ha ḽifhasi, we a vha a tshi kona u vula bugu,
kana u i sedza.

Huno nda lila nga maanḓa, ngauri ho vha hu si na
muthu o fanelwaho nga u vula yone Bugu kana u vhala—
kana u vhala yone bugu, kana u i sedza nga ngomu.
Huno muṅwe wa vhahulwane a ri kha nṋe, U songo

tswimila: vhona, Ndau ya lushaka lwa Yuda, wone
Mudzi wa Dafita, o kunda u vula yone bugu, na u
pfuṋulula mapfundo zwenezwo-ha.
Ndi Ene, Ene ane ra khouMu ṱoḓa.

148 Dzhielani nzhele nga nḓila ye Ruṱe…hani…na Naomi,
Boasi vha tshi tou vha tshifanyiso tsho fhelelaho. Nga nḓila ye
Naomi nga tshifhinga tsha nḓala a ṱutshela tshivhidzo, a ṱutshela
shango, a ya kha shango ḽa Moaba u dzula henefho huno a vha
mutsinda henefho. O xelelwa nga zwoṱhe zwe a vha nazwo. Huno
musi a tshi ṱuwa, munna wawe, Elimeḽeke, a fa musi vha tshi
kha ḓi vha hangei, ngauralo hezwo zwo siya ndaka yawe uri i
vhe ya nnyi na nnyi. Zwenezwo musi a tshi ḓa…musi a tshi
vhuya murahu, a vhuisa murahu wavhuḓi muswa tshilikadzi ya
Mumoaba nae. Huno musi Boasi a tshi vhona heyi tshilikadzi, a
mu takalela. Huno a mu funa. Ngauralo, o ḓo teya u rengulula,
nḓila i yoṱhe ine a nga vha nae uri a vhe mufumakadzi ndi u
rengulula zwemukomanawawe, Elimeḽeke, o vha o xedza.
149 Huno zwenezwo a vhudzisa u ḽa muṅwe mukomana wawe
arali a tshi nga murengulula, muṅwe a re tsini u fhira ene, huno
o vha a nga si kone. Ngauralo a tsa fhasi u ita tsumbo yavhuḓi ya
milayo ya Mudzimu. O ya khoroni huno a bvula zwienda zwawe,
huno a ri, “Kha zwi ḓivhee ḽino ḓuvha uri ndo rengulula zwoṱhe
zwe Naomi a vha a nazwo. Zwoṱhe zwe a vha a nazwo, zwoṱhe
zwe Elimeḽeke (mukomana wanga) a xedza, ndi wa lushakani
wa tsini zwino, huno ndi nṋe ane a nga zwi rengulula ngauralo
ndo ḓa u zwi vhila. Arali hu na muṅwe muthu hafha ane a nga
sumbedza uri ngani, kana muṅwe muthu a re tsini nga maanḓa
na nṋe, kha zwi ḓivhee.” Huno muṅwe na muṅwe a fhumula.
Ngauralo a bula zwienda zwawe huno a zwi posa sa vhuṱanzi,
“Ndo rengulula zwoṱhe zwe mukomana washu, Elimeḽeke, a vha
a nazwo.” Ndi ngani? O vha a wa lushakani. O vha a murengululi
wa lushakani. Oo, zwo naka hani! I tou vha nganea yo nakaho.
150 Huno zwenezwo, hetshi tshifhinga tshoṱhe, Ruṱe o vha o
awela na u lindela u wanulusa uri zwi ḓo fhelisa hani. Zwenezwo
a vhuyamurahu, ho vha hu si na we a vha a tshi nga zwi hanedza.
O vhuya murahu huno a dzhiya Naomi…huno a dhiya Ruṱe,
na musidzana wavhuḓi wa Mumoaba, huno vho vha vho malana
huno vha tshila kha heyi ndaka. Ndi nganeya yavhuḓi hani!
151 Hu na maga mararu a Ruṱe. Ruṱe—Ruṱe, a tshi khetha; o vha
a tshi khou khetha uri kana u ḓo dzhiya tsheo kana hai, u humela
murahu kha shangohaya (u tou fana na Tshivhidzo). Ruṱe, a tshi
shumela; musi a tshi bvela nnḓa u ṱala. Ruṱe, o awela; ndi zwine
Ruṱe a khou ita zwino (tshone Tshivhidzo). Zwino Ruṱe, o fhiwa

malamba; zwino ndi hune, kana, tshone tshithu tshi no tevhelela
kha u itea (ndi u pfufhiwa ha Tshivhidzo).
152 Zwino, ri nga si kone…A thi na tshifhinga, ngauri ri na
tshumelo ya ndovhedzo huno kotara u bva kha fuminthihi zwino.
Fhedzi khamusi ri ḓo topola hezwi Swondaha i no tevhela kana
iṅwe Swondaha tshifhingani tshi ḓaho, ene Murena a tshi funa.
Huno ndi ḓo takalela u dzhiya hezwi fhasi hafha, u sumbedza
haya maṋanga a sumbe na maṱo a sumbe, na hayo mapfundo
a sumbe kokotolo, vhushumeli ha sumbe, vharuṅwa vha sumbe
vha zwivhidzo, ṋaledzi dza sumbe, se-…Oo, u tou vha zwi si…
153 Huno henefha hu ṱuma tshithu tshithihi hoṱhe. Ee, muṋe
wanga. “O ḓo teya u vha o fanelwaho,” ngauralo Yesu o
fanelwa. Kha u vhuya Hawe ri ḓo ḓiphiṋa tshoṱhe nga vhuḓalo
ha phaṱhutshedzo dza thengululo.Vha vhulenda vha ḓo vha
vhaḽaifavha ḽifhasi. Vhanna na vhasadzi vha ḓo vhuya murahu:
vharwa na vhananyana vha Mudzimu. Huno na Ṅwahagidi wo
fhelelaho u ḓo dzhena.Ndi tshithu tshavhuḓi hani!
154 Huno ene wa maanḓa Muruṅwa na ipfi ḽihulu, a tshi
vhidzelela, “Ndi nnyi o fanelwaho? Ndi nnyi ane a kona u ita
hezwi?”
155 Huno zwenezwo gota ḽa ri, “U songo lila, ngauri yone Ndau
ya lushaka lwa Yuda, O fanelwa nahone O kunda.”
156 “Huno A dzhiya yone Bugu nahone a i vula yone Bugu huno
a pfuṋulula mapfundo zwenezwo.” Ha ngo vhuya a vha vhudza
zwe zwa iteya khavho. Musi ri tshi kwama ayo mapfundo a
sumbea tshi vuliwa u tsa na Bivhili, lavhelesani zwine zwa itea.
Zwino kha heyi Bugu ya mapfundo a sumbe ine ra khou dzhena
khayo zwino, yo fara tshiphiri tshoṱhe tsha phaṱhutshedzo
dzoṱhe dza thengululo ya Mudzimu. Elelwani, ndi Ene Ngwana,
ndi Ene a yeṱhe ane a nga i rengulula. Huno, elelwani, yo
pfuṋelwa nga murahu ha Bugu, hu si yo ṅwaliwa nga ngomu. Yo
pfuṋelwa nga murahu, a yi ngo ṅwaliwa nga ngomu. Huno ndi
Enewe a vha a tshi kona na u vula yone Bugu kana u dzumbulula
yone Bugu kana u dzumbulula one mapfundo, ene A eṱhe ane a
nga zwi ita.
157 Ngauralo hetshi ndi tshithu tshithihi, vha nga ḓi ṱaṱa nga
hezwi hafha, nga zwine ya vha zwone, fhedzi Ndi Ene ane a
ṱalutshedza lwa nṱha ha mupo. Fhedzi nga murahu hafha a
hu na ane a nga zwi ita. Ndi Yawe huno Ene fhedzi, huno
Ndi Ene ane a nga dzumbulula hezwo zwiphiri zwa sumb.
Huno lavhelesani hafha tshiṅwe na tshiṅwe tshazwo tshi kha
thengululo, nga nḓila ine Tshivhidzo tsho rengululwa nahone ndi
mini tshi rengululaho.
158 Oo, kha ri tou Mu funa nga mbilu dzashu dzoṱhe, ri ite
zwoṱhe zwine ri nga kona.
159 Muṅwe muṅwali o vha a tshi hou ṅwala nganea. (Phanḓa
ha musi ndi tshi nga vala huno nda humisela tshumelo ha

Mukomana Neville.) Naa ni a ḓifhelwa nga Nzumbululo? Oo, ndi
tou i funa. Ri tou vha na ndimana tharu yadzo matsheloni ano,
fhedzi ri ḓo i topola hafhu. Dzhielani nzhele. Ro tou…
160 Enemuṅwali o vha a tshi khou ṅwala bugu nga hamusidzana
muṱukuwe a vha a tshi khou lingedza uwanaMudzimu.
161 Huno zwifhinga zwinzhi zwine ra ṱoḓa Mudzimu huno ra
ṱoḓa Mudzimu, huno arali Mudzimu o vha a tshi tou vha huṅwe
na huṅwe huno inwi…O vha a na tshihulwane…Zwo ralo,
aralo O vha a na khulwane khuluṋoni o dzula huṅwe hafha,
muṅwe namuṅwe o vha a tshi ḓo tenda khaMudzimu zwenezwo.
Arali Mudzimu o dzula kha khuluṋoni khulwane hafha huṅwe
fhethu; kha ri ri, “O dzula kha iṅwe ḓorobo huno hafha A hone.
Hoyu ndi Mudzimu huno ni ya Khae. A nga tou” [Mukomana
Branham u rwa minwe yawe—Mudz.] “a rembuluwa nga u ralo,”
mulandu, muṅwe namuṅwe o vha a tshi ḓoMu tenda. Zwenezwo
lutendo lu ḓo vha lu si na mushumo. Ro vha ri sa ḓo teya u vha
na lutendo na khathihi zwenezwo, ni a vhona, hezwo zwi ḓo
vha zwone. Hezwo zwi ḓo vha kha Ṅwahagidi, fhedzi zwino U
khou vhidza na u lingedza uwanulusa havho vhe…Zwi vhonala
zwi zwa tshiphiri na u swifhala, huno, a ni ḓivhi uri zwi itwa
hani. Fhedzi nga Lutendo ri a zwi tenda! Ri a tenda. Ndi ngazwo
hezwi zwo rali. Ni a pfesesa izwo,Mukomana Elmer? Ni a vhona?
Izwo…
162 Zwino, arali Mudzimu o dzula kha khuluṋoni. Huno a ri,
“Ndi ngani, hafha O…henefho O…hafha ndi Mudzimu. U
dzula fhasi huṅwe fhethu, ri ḓotsa fhasi henefho.” Huno ra ri,
“Vhaṋe Vhafuneaho, Mudzimu, naa u nga zwi ita?”

“Ee, ndi ḓo zwi ita.” “Psst!” Huno zwa iteya, ni a vhona.
“Zwo ralo, a hu na zwiṅwe, ndi Mudzimu. Ni a vhona? Nṋe ni
a vhona hezwo.” Ngauralo a hu nga vhi na ṱhoḓea…lutendo
lu ḓo vha lu si na mushumo. Lutendo a si lwavhuḓi musi ni na
vhuṱanzi.
163 Mini-ha arali muthu muṅwe na muṅwe kha ḽino shango o
vha a Mukriste? Mini-ha arali muṅwe na muṅwe o vha a—a
Mukriste o ḓadzwaho nga Muya? Mukandu, ro vha ri sa tsha
ḓo ṱoḓa lutendo na khathihi, ro vha ri si tsha ḓo ṱoḓa lutendo
na khathihi. Huno lutendo ndi tshone—tshone tshithu tshine ro
tshidzwa ngatsho, ndi lutendo. Huno ndi yone mbuno hu tshi
teya u vha na vhaṅwe vhane vha lu hanedza, uri ri kone u vheya
lutendo lwashu kha nyito. Naa ni a zwi pfesesa zwino? Ni tea u
vha na ḽiṅwe sia. Ni a vhona? Ni tea u vha na musadzi muvhi uri
wa vhukuma a vhonale. Ni a vhona? Hu tea u vha a mazwifhi uri
hu vhonale Ngoho na u ita uri i penye zwavhuḓi. Arali tshiṅwe
na tshiṅwe tsho vha tshi Ngoho, Zwo vha zwi tshi ḓo tou vha
zwo ḓoweleaho, ni avhona. Ni a vhona? Fhedzi, ni a vhona, ndi
tshiṅwe tshithu tsha vhukololo, tshiṅwe tshithu tsha vhukuma,
musiNgoho na lutendo na zwiṅwe zwinzhi. Zwino, khezwo-ha.



NZUMBULULO, NDIMA YA VHUṰANU TSHIPIḒA TSHA I 29

164 Zwino, ri tou teu vha na hedzi khanedzano mbuya na mmbi.
Ndi nga nḓila ine zwa vha. Ni teya u vha na maḓuvha avhuḓi
u ni ita uri ni ḓiphiṋe…kana maḓuvha mavhi uri ni ḓifhelwe
nga maḓuvha avhuḓi. Ni teya u vha na vhulwade vhuṱuku u
ni ita uri ni ḓifhelwe, mutakalo wavhuḓi. Ni a vhona? Huno ni
teya u vha na miedzi yaṋu u ni ita uri ni ḓifhelwe nga ṱhodzi ya
thavha. Huno ngauralo maṅwe a haya maḓuvha a ḓo vha ṱhodzi
ya thavha, a ḓo vha mutakalo, zwoṱhe zwi ḓo vha Mudzimu,
zwi ḓo vha dakalo fhedzi, u tou…hu ḓo vha na—hu ḓo vha na
madakalo a sa hanedzei. Fhedzi u swika itsho tshifhinga, ni a
vhona, ri teya u vha na hedzi khanedzanombuya nammbi.
165 Zwino, muṅwe na muṅwe u ya pfesesa izwo, irani “Amen.”
[Tshivhidzo tshi ri, “Amen!”—Mudz.]
166 Hoyumusidzana o vha a tshi khou amba uri o vha a tshi khou
lingedza u wana Mudzimu huṅwe na huṅwe he a ya. O vha a tshi
ḓo ya hetshi tshivhidzo na tshiḽa tshivhidzo, huno na zwiṅwe,
fhedzi o vha a nga si zwi wane. Huno musi a tshi zwi wana a
tshi tsa fhasi na bada, ho vha hu na mupfufhi, mukalahaa tshi
tsa nga bada, muthu mupfufhi, huno o vha a na holo khulwane
muṱananani wawe. O vha a tshi khou tshimbila badani. Huno
a ri,“Oo, muthu wavhuḓi!” A ri, “Nṋe, ni na mafunda nga
maanḓa,” a ri, “fhedzi ni—ni—ni na tshithu tshoṱhe kha muṱana
waṋu.” A ri…“Tshi ḓo ni vhaisa.”

A ri, “Hai thsi nga si Mbaise,” a ri, “ngauri ndi nṋe ḽone
Tombo ḽine tsho fhaṱiwa khaḽo.” Ndi Ene.

Kha ri rabele:
167 O Tombo ḽa Zwikhathi, ndo tou takala u tou vha kha holo,
ri tshi ḓivha uri ro awela kha Tombo. Oo, A ri, ḽone Tombo, “A
zwi fhiri bambiri.” Huno samusi Tombo ḽi tshi thoma u tshimbila
zwavhuḓi nayo, dzone ḓilogo dzavhuḓi dzi thoma u lila nga
ngomu. O Tombo ḽa Zwikhathi, ri dzumbe kha khathutshelo
Dzau. Ri tsitse fhasi na bada kha tshisima tsha vhutshilo uri
mbilu dzashu dzi ḓale dakalo huno na thendo ḓilogo kha Iwe
na nḓila yoṱhe.
168 Ri a U livhuwa nga hohu u dalelwa matsheloni ano ha Muya
Mukhethwa kha Ipfi, vhunga ḽi tshi ḓa huno ḽaita Ipfi uri ḽi
vhe ḽa vhukuma kha riṋe. Ri hangwelel nga u shaya nungo
hahsu na zwoṱhe zwe ra ita kana zwe ra amba zwe zwa vha
zwo khakhea, ri hangwele zwone. Ri thuse u vha Vhakriste vha
khwiṋe, Khotsi Mudzimu. Ri a rabela uri khathutshelo Dzau dzi
ḓo dzula kha riṋe.
169 Ndi a humbela, Murena, arali zwi tshi vha lufuno Lwau, uri
ri vhuye hafhu hu si kale huno—huno ra fhedza hedzi ndima
hafha huno ra dzhiya mapfundo a sumbe. Ri—ri khou sedza
phanḓa kha itsho tshifhinga, Murena, uri musi U—U ḓo—U ḓo
ri tendela ra ita hezwo. Huno, Khotsi, henefha kha tshivhidzo
tshashu tshiṱukuri a rabela uri U ḓo zwi tendela kha riṋe, uri



30 IPFI ḼO AMBIWAHO

ri kone u pfesesa hezwi zwithu zwihulwane zwa Mudzimu. Hu
si ngauri ro fanelwa ngazwo, Murena, fhedzi mbilu dzashu dzi
re na nḓala dzi khou phopha ngazwo. Ri a rabela uri U ḓo zwi
tendela.
170 Ri a rabelela Mukomana Washu Neville, Murena, a
fulufhedzeaho mufunzi o rumiwaho nga Mudzimu. Ri a mu
rabelela uri U ḓo mu thusa huno wa mu fhaṱutshedza, ene na
mufumakadzi wawe wavhuḓi, tshithu tshavhuḓi tsho nakaho,
na vhana vhawe vhaṱuku.
171 Ri a rabelisa vhalanga ndaka vhoṱhe na madikoni na muṅwe
na muṅwe ane a ḓa kha hetshi tshivhidzo. Hu si vhashu fhedzi,
fhedzi na vhaṅwe na havho vhane vha vhidza kha Dzina
Ḽau. Ndi a rabelela khonani dzanga u buḓa shango, u tou
vha u dzhumiwa fhedzi khevha. Khotsi, ndi—ndi a U livhuwa
nga hezwi.
172 Ndi a rabela uri U ḓo ṱavhanyisa ḓuvha ḽineYesu a ḓo ḓa huno
ri ḓo kuvhangana fhethu huthihi hune a hu nga vhi na ḓuvha
kana vhusiku, kana ha si tsha vha na tshifhinga, zwi ḓo dzhena
kha U Ya Nga Hu Sa Fheli huno hune ri vha nga vha roṱhe lini
na lini. Zwi tendele, Murena.
173 Huno arali hu na vhaṅwe hafha matsheloni ano, Murena,
vhane vha si U ḓivhe sa Mutshidzi wavho, ngavhe vha tshi ṱoḓa
u baḓekanywa na heyi Ngwana Ine ya fara zwiphiri zwa Bugu
ya mapfundo a sumbe kha Tshanḓa Tshayo. Mudzimu, ngavhe ri
tshi baḓekanywa Nae kha vhumatshelo musi ri tshi vhona ayo
mapfundo a tshi vuliwa zwenezwo ri nga vhona zwine Mudzimu
a khou amba na riṋe nga hazwo. Ri zwi humbela u itela vhugala
haMudzimu, nga khaDzina ḽaMurwaWawe, YesuKristo.

Hunomusi ri na ṱhoho dzashu dzo kotama:
174 Naa hu nga vha na muṅwe ane a nga ri, “Nyelelwe,
Mukomana Branham, vhunga u tshi rabela, huno ndi nga
takalela u eleliwa thabeloni”? Mudzimu a ni fhaṱutshedze.
Mudzimu a ni fhaṱutshedze. Huno Mudzimu a ni fhaṱutshedze,
na inwi, na inwi. Ee. Mudzimu avhe wavhuḓi kha inwi. Ee.
Khamusi zwanḓa zwivhili, kana u fhira, nṱha.
175 O Murena, U ya vhona zwanḓa zwavho, U ya ḓivha lutamo
lwavho. U ya ḓivha zwi re mbiluni dzavho, a thi ralo. Ndi
a rabela uri U ḓo dzumbulula khavho, Murena, vhuḓi Hau
na khathutshelo Yau. Vha fhe u hangwelwa kha tshiṅwe na
tshiṅwe tshine tsha vha. Arali hu vhulwadze, Murena, fhodza
mivhili yavho huno u vha fhe mutakalo. Ita Khotsi, musi yone
nḓodzo ya Muya Mukhethwa i kha muṱangano, kha tshivhidzo
zwino. Ngavhe ene Mudzimu muhulwane wa Ṱaḓulu a tshi tou
ḓolisa hezwo U ḓo fhaṱutshedza muṅwe na muṅwe kha Vhuhone
Vhukhethwa, uri ri ṱutshele kule na hafhamatsheloni ano, ri tshi
ri, “Na mbilu dzashu a dzi ngo fhisa ngomu hashu?” Zwi tendele
Murena.

176 Zwino, ndi shaya nungo na u neta, na ipfi ḽanga ḽo ṱuwa,
huno ndi—ndi tou rabela, Mudzimu, u itela nungo dzanga. Naa
u ḓo nthusa? Naa U ḓo nkhwaṱhisa? Fhodza itsho tshilonda
fhasi henefho, Murena. Naa U ḓo ralo ndi ya humbela? Tendela
Mapfura Makhethwa a Mudzimu a dzhene henefho, na kha
tshilonda tshiṅwe na tshiṅwe, Murena, huṅwe na huṅwe kha
muṅwe na muṅwe. Ri khou ṱoḓa u tshila, Murena, kha khuliso
Yau na vhugala Hau. Zwi tendele. Huno fhodza vhalwadze
vhoṱhe na vho ṱhupheaho. Huno—huno u wane vhugala kha Iwe
muṋe, Murena, ngauri ri limuwa uri a zwi nga vhi tshfinga
tshilapfu u swika ri…ri sa tsha ḓo vha na miṱangano ya u rali
na khathihi; i ḓo vha yo ṱuwa, i ḓo vha kha ḓivhazwakale.
177 Zwino, Khotsi, fhaṱutshedza, zwino, ri humbela zwoṱhe nga
kha Dzina ḽa Yesu Kristo.
178 Huno zwenezwo, Khotsi, ri ḓo humbela na uri U elelwe avho
vhane vha khou ya u lovhedzwa matsheloni ano nga ḽone Dzina
ḽa ene Murena Yesu, uri U ḓo vha fha yone ndovhedzo ya wone
MuyaMukhethwa, vhugala vhuhulwane na khuliso. Zwi tendele,
Khotsi. Ri zwi kumedzela zwoṱhe kha Iwe zwino.
179 Huno, Khotsi, na hezwo zwoṱhe, ndi a ḓi vhea ngomu. U
songo nkhangwa, Murena, itai nthusa zwino. Ndi a rabela nga
Dzina ḽa Yesu. Amen. 

Voice Of God Recordings.

Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


